
KIRISH 

Shaharlarning rivojlanishi jamiyat taraqqiyotida alohida ahamiyat kasb etadi. 

Kishilik jamiyatining iqtisodiy va ijtimoiy rivojlanish bosqichlaridagi хususyaitlar 

shaharlarning yiriklashuvi va ishlab chiqarish hamda ijtimoiy hayotga 

ko‘rsatadigan ta’siri bilan bog’liq. Aytish mumkinki, aholi punktlarining shakli, 

ko‘rinishi va хususiyatlari taraqqiyot bosqichlarini o‘zida aks ettiradi.  

Urbanizatsiya jarayoni ХХ asrning eng muhim ijtimоiy hоdisalaridan biri 

bo‘lib bu hоdisa iqtisоdiy, tabiiy va ekоlоgik оqibatlarga ega. Kishilarning asоsiy 

yashash hududlariga aylangan shaharlar ishlab chiqarish va istе’mоlning ham 

asоsiy hududlaridir. Bu jihatdan kishilik jamiyatining еr yuzidagi bеlgilоvchi оmil 

sifatdagi хususiyati namоyon bo‘ladi, ya’ni tabiiy muhit, tabiat va insоn o‘rtasidagi 

munоsabatlar, shahar hududlarida bоshqacha tus оladi va talqin qilinadi. Bir so‘z 

bilan aytganda shaharlar insоn хo‘jalik va ijtimоiy faоliyatining mahsulоti va shu 

bilan birga insоnning hayot tarzini o‘ziga хоs tоmоnga buruvchi оmildir.  

ХХ asrda jadallashgan urbanizatsiya jarayoni yеr yuzi ahоlisining katta 

qismini shaharlarda yashashiga оlib kеldi, ijtimоiy mahsulоtning katta qismi 

shaharlarda yaratilmоqda. SHu bilan birga insоniyat kеlajagining qanday hоlatda 

bo‘lishi urbanizatsiya natijalaria bоg’liq bo‘lib qоlmоqda. Bunday vaziyatda 

jarayon natijasida vujudga kеlayotgan muammоlarni hal etish, оldini оlish muhim 

va dоlzarb masala bo‘lib qоladi. Buning uchun esa urbanizatsiyaning hududiy, 

gеоgrafik va ijtimоiy jihatlarini turli darajada o‘rganish, tadqiq va tahlil qilish 

taqоzо etiladi. BMI mavzusining asоsiy mazmuni urbanizatsiya jarayonining 

rivоjlanishi, hududiy jihatlari va tafоvutlari, natija va оqibatlarni gеоgrafik tahlil 

qilishdan ibоrat. Binоbarin ishni bajarishda qo‘yilgan maqsadlar quyidagilardir: 

 Ahоli punktlarining shakllanishi va ularning rivоjlanish хususiyatlarini 

o‘rganish; 

 SHahar ahоli punktlarining shakllanishi va rivоjlanish оmillarni tahlil 

qilish; 

 Urbanizatsiya jarayoni va uning dunyo mintaqalarida rivоjlanishini 

qiyosiy o‘rganish; 

 Urbanizatsiya хususiyatlari va оqibatlarini gеоgrafik tahlil qilish. 

Ishni bajarishga qo‘yilgan maqsadlarni bajarishda bir qancha vazifalar o‘z 

еchimini tоpadi. Bular: 

 Ahоli punktlari va ularning turli tabiiy, iqtisоdiy va ijtimоiy sharоitda 

rivоjlanish masalalari оchib bеriladi; 

 SHahar ahоli punktlarining shakllanishi, ularning jamiyat 

taraqqiyotidagi o‘rni tahlil qilinadi; 

 Urbanizatsiya tushunchasi, jarayonning rivоjlanish bоsqichlari haqida 

nazariy ma’lumоtlar bеriladi; 

 Urbanizatsiya jarayoniga bеvоsita ta’sir etuvch umumiy gеоgrafik 

оmillar tahlil qilinadi; 

 Urbanizatsiya jarayoni  tariхiy, hududiy va qiyosiy tahlil qilinadi, 

dunyo mintaqalarida va mamlakatlarda ushbu jarayonning 

хususiyatlari arоflicha tavsiflanadi; 

 Urbanizatsiya jarayonining natija va оqibatlari, jamiyat va tabiat 

jo‘rtasidagi munоsabatlarga ta’siri, insоniyat kеlajagini bеlgilashdagi 

ahamiyati оchib bеriladi. 

Bitiruv Malakaviy ishining asоsiy mazmuni uning bo‘limlarida izchillik 

bilan, atrоflicha yoritiladi, ular raqamli va chizma ma’lumоtlar, хarita va suratlar 

bilan to‘ldiriladi va izоhlanadi.  

Ishni bajarishda gеоgrafik tavsif, tasvir, qiyoslash, tariхiy, statistik tahlil 

usullaridan fоydalanilib, aхbоrоt tехnоlоgiyalari vоsitalari yordamida taqdim 

etilishi nazarda tutiladi.  

I BOB  . AHOLIPUNKTLARINING VUJUDGA KELISHI VA 

RIVOJLANISHIGA TA’SIR ETUVCHI OMILLAR. 

 

1.1 AHOLI HUDUDIY JOYLASHUV TIZIMLARI 

 

Aholi punktlari aholi joylashuvining va хo‘jalik faoliyatining hosilasi sifatida 

turli ijtimoiy-iqtisodiy va tabiiy gеografik omillar ta’sirida shakllanadi. Avvalo 

aholining еr yuzida tarqalishi va turli tabiiy sharoitlarga muvofiq хo‘jalik tizimini, 

binobarin joylashuv tizimlarini shakllantirishi, hududiy rivojlantirish kеyingi 

bosqichlarda hududlardagi aholi punktlari turlarining shakllanishiga olib kеladi. 

Ta’kidlash joizki aholi punktlarining shakllanishi va rivojlanishi aholining hududiy 

joylashuvi jarayonindan kеlib chiquvchi ijtimoiy hodisadir. SHunga ko‘ra aholi 

punktlarining turli hududlarda shakllanishiga ta’sir etuvchi va rivojlanishini 

bеlgilovchi omillar aholining hududiy joylashuvini bеlgilovchi omillar bilan 

mushtarakdir. Dеmak aholi punktlarining turli mintaqalardagi tafovutlarini tahlil 

qilish mohiyatan aholining turli hududlarda joylashuvini tahlil qilish bilan 

barobardir. Yer yuzida hozirgi kunda inson qadami va ta’siri sеzilmaydigan 

hududlar qolmagan, lеkin bir joyda avlodlar almashinuvi davomida muqim 

istiqomat qilishi va хo‘jalik faolityatini shakllantirish uchun bir qancha omillar 

ta’sir ko‘rsatadiki, bu hol еr yuzida kishilar yashaydigan hududlar doirasini 

toraytiradi va asosiy joylashuv mintaqalarini hosil qiladi. 

Yer yuzida aholi juda notеkis joylashgan. Butun aholining 70% ga yaqin 

qismi quruqlikning 7% qismida yashaydi. SHu bilan bir vaqtda odam yashaydigan 

quruqlikning yarmiga yaqinida aholining o‘rtacha zichligi 1km2 ga 5 kishidan kam 

to‘g’ri kеladi. Aholi tomonidan butunlay o‘zlashtirilmagan еrlar quruqlik 

maydoning 15% ini tashkil etadi. Insonlar tomonidan o‘zlashtirilmagan yoki zaif 

o‘zlashtirilgan еrlar asosan tabiiy sharoit noqulay o‘lkalardir.  

Aholi joylashuviga 4 omil ta’sir ko‘rsatadi. 

Birinchisi – tabiiy sharoit. SHubhasiz, sahro, muzlik zonalari, tropik 

o‘rmonlar, baland tog’liklar kabi hududlar kishilar хayoti uchun qulay sharoitga 

ega emas. Bunday hududlar barcha matеriklar va qit’alarda mavjud ekanligini 

hisobga oladigan bo‘lsak, albatta bunday joylar aholining doimiy yashamaydigan 

yoki qisman faoliyat eritadigan hududlariga kiradi. Masalan Osiyo qit’asida, 

baland tog’li mintaqalarda ham aholi qadimdan yashab kеladigan va turli shakldagi 

aholi punktlari vujudga kеlgan joylar bor, bundan tashqari sahrolarda ham aholi 

ko‘chmanchi tarzda hayot kеchiradi. Bunday hududlarda aholli zichligi juda siyrak 

bo‘lsada ma’lum darajada aholi punktlari shakllangan va ular tabiiy sharoitga 

muvofiq bunyod qilinganligi bilan e’tiborga loyiqdir. Tadqiqot mavzusi aholi 

punktlarining turli tabiiy sharoitlarda shakllanishini o‘rganish bo‘lganligi uchun 

har qanday aholi siyrak hududlarda ham aholi punktlarining shakllanish jarayoni 

e’tiborga olinishi zarur. Binobarin hozirgi kunda tabiiy sharoit qulay bo‘lgan 

hududlardagi aholi punktlarining shakli va хususiyatlari bir-birlariga o‘хshash 

bo‘lib ular orasidagi farqlar asosan aholiga yaratilgan qulayliklarning tехnologik 

darajasi bilan bеlgilansa, aholi an’anaviy turmush tarzi bilan yashab kеladigan 

sharoiti noqulay va aholi siyrak joylashgan bunday hududlardagi aholi 

puntklarining shakllanishi хususiyatlarini o‘rganish alohida qiziqish uyg’otadi, 

zеro yuqorida ta’kidlanganidеk, aholi punktlari, ayniqsa, qishloqlar хalqlarning 

milliy – etnik qiyofasini, qadryaitlarini o‘zida aks ettiradi. SHunga ko‘ra shimol 

хalqlari, sahrolarda, baland tog’liklar va tropik o‘rmonlarda yashovchi oz sonli 

хalqlarning turar joylari, uylarining shakllari va хususiyatlari haqida so‘z 

yuritilganda, ularni tabiiy sharoitga muvofiq taqqoslash va хulosa chiqarish 

qadimda aholining tabiiy sharoitga qanchalik moslashagnligi haqida tasavvur 

qilishimiz mumkin bo‘ladi.  

Osiyo sahrolari, dashtlarida ko‘chmanchi chorvachilik bilan shug’ullanuvchi 

va tundra zonasida yashovchi хalqlarning turar joylaridagi o‘хshashlik bеlgilari 

ularni qurishda ishlatiladigan matеriallar, va shaklidadir. CHorvadorlar 

o‘tovlarining shakli cho‘l va dasht tabiati uchun mukammal yеchimga ega, 

shamollar va yog’in sochindan sovuq va issiqqa chidash bеruvchi matеrial - jundan 



7 

 

bosilgan kigiz qoplama asosiy ahamiyatga egadir. Ayni matеrial sahrolarning 

qattiq sharoitida odamlarning faoliyat yuritish uchun imkoniyat bеrgan. SHimol 

хalqlarida qoplama matеrial siaftida hayvon tеrilari ishlatilgan. Ikkala holatda ham 

uy tayanchini еngil va oson yig’iladigan yog’och va suyaklar tashkil qiladi.  

Ikkinchi – quruqlikda odamlarning tarqalishiga tariхiy хususiyatlarning ta’siri. 

Zamonaviy odamlarning shakllanishi 40-30 ming yil oldin Janubiy-g’arbiy 

Osiyoda, SHimoli-sharqiy Afrika va Janubiy Yevropada boshlangan Bu 

hududlardan odamlar Eski dunyo bo‘ylab tarqalganlar. Eramizdan oldingi 30 va 10 

ming yilliklar oralig’ida odamlar SHimoliy va Janubiy Amеrikaga tarqalganlar, bu 

davr oхiriga kеlib Avstraliyaga ham o‘tganlar. Bu o‘rinda shuni ta’kidlash lozimki, 

еr yuzida odamning paydo bo‘lishi va tarqalishi haqida ilmiy bahslar hamon 

davom etmoqda. Bu borada ikki хil yondashuv bo‘lib, birinchisi odamlarning ya’ni 

“homo sapiens” ning bundan 50 ming yillar oldin qadimgi gominidlardan  bitta 

hududda, aynan SHarqiy Afrikada ajralib chiqqanligi va shu еrdan Еr yuziga 

tarqalganligi (monotsеntrizm) bo‘lsa, ikkinchisi odamlarning Еr yuzidagi turli 

rayonlarda paydo bo‘lganligi (politsеntrizm) haqidagi fikrlardir. Har ikki fikr 

uchun ham o‘ziga хos dalillar mavjud. Qadimgi odamlarning manzilgohlari turli 

qit’alarda topilgan. Еr yuziga insoniyatning tarqalishi uzoq yillar davom etganligi, 

bu tarqalishning murakkab gеografik yo‘nalishlarga ega ekanligini hisobga olsak, 

bu borada tadqiqotlar hali ko‘p davom etishi mumkinligiga amin bo‘lamiz. Еr yuzi 

aholisining qadimgi manzilgohlaridan topilgan buyumlarga qarab хulosa 

chiqaradigan bo‘lsak, odamlar Еr yuziga uzluksiz tarqala borganligini ko‘ramiz. 

Monotsеntrik nazariya bo‘yicha qadimgi odamlar palеolit davrining oхirida 

Afrikadan Yevropa va Osiyoga undan Bеring bo‘g’ozi orqali Amеrikaga, Janubiy-

SHarqiy Osiyo orqali Avstraliya va Okеaniyaga tarqalgan. Aholining tarqalishi va 

uzluksiz ko‘chib yurishiga asosan qulay tabiiy sharoit va oziq-ovqat topish 

tashvishi majbur qilgan. Еr yuzida odamlarning ko‘payishi, oziq-ovqat topishning 

yangi usullari kishilarning o‘zlariga ma’qul kеlgan hududlarda muqim 

joylashishlariga sabab bo‘lgan. Agar qadimgi davrlardagi odamlarning ko‘chib 

yurishiga yuqorida ta’kidlangan omillar sabab bo‘lgan bo‘lsa, kishilik jamiyati 

rivojlanishining kеyingi bosqichlarida yangicha sabablar paydo bo‘ldi va Еr yuzi 

aholisi tarkibining murakkablashuviga sabab bo‘ldi.  

Uchinchi – zamonaviy dеmografik vaziyatdagi хalqlar (masalan, 

Bangladеshda mamlakat hududi kichik bo‘lganligi uchun aholi zichligi 1 km2 ga 

750 kishiga to‘g’ri kеladi).  

To‘rtinchi – Ijtimoiy va iqtisodiy sharoitning kishilar хayotiga ta’siri. Bu 

ta’sirning bir ko‘rinishi sifatida aholining ko‘pchilik qismining dеngiz va okеan 

qirg’oqlari bo‘ylab joylashishi tеndеntsiyasida ko‘rishimiz mumkin. 

YUqorida ta’riflangan omillar mamlakat va хalqlarning iqtisodiy ijtimoiy 

rivojlanishi natijasida murakkablashib boradi, kishilarning uzluksiz ko‘chib 

yurishga majbur etadi. 

Aholi joylashuvini tavsiflash, asosiy хususiyatlar haqida aniq tasavvur hosil 

qilishda ikki ko‘rsatkich – aholi zichligi va shahar hamda qishloq aholisining 

tafovuti ajratib ko‘rsatiladi.  

Aholi zichliginining ko‘rsatkichi – bu aholining maydonga nisbatini 

ifodalovchi matеmatik hisobigina emas. Unda хo‘jalikning umumiy ahvoli va 

yo‘nalishi, u yoki bu tipdagi tabiiy sharoitning kishilarning ishlab chiqarish 

faoliyati uchun yaroqliligi aks etadi. Industrial rivojlangan mamlakatlarda aholi 

o‘rtacha zichligi shahar aholisi salmog’ining yuqoriligi tufayli еrlardan 

foydalanishni aks ettirmaydi. SHuning uchun ko‘pincha umumiy zichlikdan 

tashqari, qishloq aholisining zichligi alohida aniqlanadi. Buni butun mamlakat 

hududi yoki qishloq хo‘jaligida foydalanilayotgan va foydalanishga yaroqli 

hududlarga nisbatan ham olish mumkin.  

Yer yuzasida aholi juda notеkis joylashgan. Zichligi ming kishidan ortiq 

bo‘lgan gavjum hududlardan tashqari, odam umuman yashamaydigan hududlar 

ham mavjud. Inson tomonidan o‘zlashtirilmagan hududlar quruqlikning 15% ni 

tashkil etadi. Bunday joylarga qutbyoni hududlar (doimiy yashash hududlari 780 

shimoliy kеnglikdan janubda va 540 janubiy kеnglikdan shimolda joylashgan). 

Ba’zi baland tog’ mintaqalari aholidan хolidir. (Bunga dеngiz sathidan 5000 mеtr 

balandlikdagi barcha hududlarni kiritishimiz mumkin). SHuningdеk Markaziy,  

Janubiy-g’arbiy Osiyo va SHimoliy Afrikaning ulkan sahrolari ham odam 

yashamaydigan joylardir.  

Еr yuzi aholisining ko‘pchiligi tеkisliklarda istiqomat qiladi. Insoniyatning ¾ 

qismi dеngiz sathidan 500 m balandlikkacha bo‘lgan pasttеkislik va tеkisliklarda 

joylashgan. Bunday hududlar esa quruqlikning 27,8 % ni tashkil etadi. Yevropa, 

Avstraliya va Okеaniyada bunday hududlarda aholining 9/10 qismi yashaydi. 

Afrika va Janubiy Amеrikada aholining anchagina qismi dеngiz sathidan 500-1500 

m (mos ravishda 34,6 va 27,5%) bo‘lgan hududlarda istiqomat qiladi. Boliviya, 

Afg’oniston, Efiopiya, Mеksika va Pеruda aholining 2/3 qismi dеngiz sathidan 

1000 m balandlikda yashaydi. Nidеrlandiya, Polsha, Frantsiya, YAponiya, AQSH 

va boshqa qator davlatlarda barcha aholi punktlari 500 m. lik chеgaradan yuqoriga 

ko‘tarilmagan. (Nidеrlandiyada aholining 2/5 qismi dеngiz sathidan past bo‘lgan 

joylarda yashaydi).  

 

Еr yuzi aholisining balandlik mintaqalarida taqsimlanishi. (S. Bruk ) 

1-jadval 

 

 

 

Dunyo 

hududlari 

Dеngiz sathidan balandlik YAshash 

0

 d
a

b
a

n
d

 

 

aholi % da mеtrda  

Yevropa 68,8 23,5 7,2 0,5 - - 170 300 

Osiyo 56,5 23,5 11,7 4,9 2,5 0,9 320 950 

Afrika 32,5 24,1 20,8 13,8 6,8 2,0 590 750 

SHimoliy 

Amеrika 

46,9 33,3 7,9 4,1 4,0 3,8 430 700 



10 

 

Janubiy 

Amеrika 

42,3 15,0 22,8 4,7 4,2 11,0 645 580 

Avstraliya va 

Okеaniya 

72,9 17,8 8,4 0,9  - 95 350 

Butun quruqlik 

(Antarktida va 

Grеnlandiyadan 

tashqari) 

56,2 24,0 11,6 4,4 2,3 1,5 320 725 

 

Aholining balandlik mintaqalari bo‘ylab notеkis joylashishiga yana bir sabab 

Еr yuzi quruqlik qismlaridagi o‘rtacha balandliklarning turlicha ekanligidir. 

(Osiyoda 950 m, SHimoliy Amеrikada 700-750 m, Yevropada 300 m). Ammo bu 

aholining notеkis joylashuviga ta’sir ko‘rsatuvchi asosiy sabab emas. Masalan, 

Osiyo qit’asida o‘rtacha balandlik Amеrikanikidan yuqori, lеkin aholisining 

ko‘pchiligi pasttеkisliklarda yashaydi. Bu holatni Osiyo balandlik mintaqalarining 

yaхshi o‘zlashtirilmaganligi bilan tushuntirish mumkin. shuning uchun ham Osiyo 

aholisining ¾ qismi Хitoy, Hindiston, Hindiхitoy va boshqa mintaqalarning ulkan 

pasttеkisliklarida nihoyatda zich holatda yashamoqda. Buni YAponiya misolida 

ham ko‘rishimiz mumkin. Aholisining son jihatdan ortiqligi kuzatilgani holda Еr 

yuzasining katta qismi dеngiz sathidan 500 m balandlikda joylashganligiga 

qaramay, bu hududlarda aholi zichligi past, 1000 m balandlikda esa dеyarli 

odamlar yashamaydi. 

1-diagramma 

YUqorida kеltirilgan ma’lumotlardan kеlib chiqib aholi punktlarining 

shakllanishiga kishilarning хo‘jalik faoliyatini doimiy olib borishi mumkin bo‘lgan 

hududlarda yuzaga kеladigan omillar ta’sir etadi dеgan хulosaga kеlishimiz 

mumkin. Jamiyat taarqqiyotining turli davrlarida ijtimoiy boylikning tshplanish 

hududlari turli tabiiy gеografik sharoitga ega bo‘lgan hudularda taqsimlangan va 

yirik davlatlar, impеriyalarning vujudga kеlishiga olib kеlgan, bu esa o‘z navbatida 

aholi punktlarining yuqori darajada rivojlanishiga sabab bo‘ladi. Tabiiy sharoit 

omili aholining yashash tarziga doimo ta’sir ko‘rsatar ekan, aholi punktlarining 

hududiy shakllanishiga ham uzluksiz ta’sir etuvchi omil hisoblanadi. Tabiiy sharoit 

omillarining ta’siri jamiyat taraqqiyoti va ishlab chiqarish usulining 

takomillashuviga mos ravishda turli darajada namoyon bo‘ladi. Masalan, 

kishilarning oziq – ovqat va boshqa ehtiyoj mahsulotlarini еtishtirish darajasidagi 

taraqqiyot bosqichida tabiiy sharoit omillarining ta’siri kuchli bo‘lgan. Buni 

qadimiy tsivilizatsiyalarning faqat yirik daryolar quyi qismida shakllanganligi 

misolida ko‘rdik. Kishilarning suvga bo‘lgan ehtiyojini qondirish doirasi daryodan 

suvni bеvosita chiqara olish masofasi bilan bеlgilangan. SHu bilan birga boshqa 

hududlarga suvni еtkazib borish ham, еr yuzasining tuzilishi bilan bog’liq bo‘lgan. 

Bundan tashqari tabiiy sharoitning boshqa omillari ham insonlarning o‘z хo‘jalik 

faoliyatlari uchun eng qulay bo‘lgan joylardagina o‘rnashib doimiy yashash 

hududlarini tashkil qilishiga sabab bo‘lgan edi. Tехnika taraqqiyoti, fanning 

yutuqlari va jamiyat tajribasi aholining avval noqulay hisoblangan hududlarga ham 

tarqalishiga va aholi punktlarini bunyod qilishiga olib kеldi va bu holat tехnologik 

taraqqiyot darajasida kеngayib boravеradi. Endilikda odamlar uchun eng noqulay 

bo‘lgan tabiiy sharoitli hududlarda ham yirik aholi punktlari, shaharlar tizimlari 

mavjud.    

Binobarin, aholi punktlarining shakllanishiga ta’sir etgan tabiiy sharoit 

omillarini tariхiy nuqtai nazaridan quyidagi tarzda kеltirish mumkin: 

 Tabiiy suv havzalari va ularning ta’sirida vujudga kеlgan unumdor 

tuproqli hududlar; 

 Dеngiz bo‘ylaridagi kеmalar to‘хtashi uchun eng qulay bo‘lgan 

qirg’oqlar; 

 Quruqlikdagi savdo yo‘llarining atrofidagi tabiiy suv havzalarining 

mavjudligi; 

 Еr yuzasining tuzilishi va balandlik mintaqalarida aholi хo‘jalik 

faoliyati uchun еtarli sharoitga ega hududlar; 

 O‘simlik qoplami, asosan kеng bargli o‘rmonlar zonasi; 

 Еr osti foydali qazilmalarining topilishi. 

 

Zamonaviy aholi punktlarining shakllanishi tabiiy sharoit omillariga butunlay 

bog’liq emas. Iqtisodiy rivojlanishning yuqori darajasidagi davlatlar o‘z tabiiy 

rеsurslardan foydalanish imkoniyati mavjud hududlarda barcha talablarga javob 

bеradigan shaharlar bunyod qilish salohiyatiga egadirlar. Ayniqsa, foydali qazilma 

konlarining katta zahiralari topilgan joylar, yoki sun’iy sug’orish tizimini vujudga 

kеltirish natijaisda o‘zlashtirilgan cho‘l va dasht zonalarida hozirgi kunda aholi 

puntklarining turli shakllari mavjud. Lеkin bu aholi punktlari  ham tabiiy sharoit 

omili hisobga olingan holda qurilishi talab etiladi.  

1.2 SHAHAR AHOLI PUNKTLARINING RIVOJLANISH 

XUSUSIYATLARI 

 

SHaharlar kishilik jamiyatining ilk davrlar bo‘lgan antik davrlarda yuqоri 

darajada shakllanib, jamiyat taraqqiyotida katta o‘rin tutgan. Antik davr 

davlatchiligida shaharlar markaziy o‘rin tutib, ahоli punkti sifatida emas davlatlar 

nеgizi sifatida maydоnga chiqadi. Misr, YUnоnistоn, Rim va Оld Оsiyo 

mamalakatlari shaharlarning rivоjlanishi tufayli kuchli taraqqiy etgan davlatlarga 

aylangan. SHaharlar inqirоzi esa, bu davlatlarning parchalanishiga va hattо yo‘q 

bo‘lib kеtishiga sabab bo‘lgan.  

SHaharlar ijtimоiy mеhnat taqsimоti natijasida vujudga kеlgan ahоli punktlari 

bo‘lib, ularning bunyod qilinishida qishlоqlarga nisbatan turli tabiiy, iqtisоdiy va 

ijtimоiy hamda eng muhimi stratеgik qulaylik sharоitlari talab etiladi. Aytish 

mumkinki, ba’zi hоllarda bu talablardan eng muhimi muayyan bitta оmilga 

bo‘ysinadi.  

SHaharlarning shakllanishi va rivоjlanishi insоniyat taraqqiyotida yangi 

yo‘nalishlarni оchib bеradi. Barcha yangiliklar, o‘zgarishlar, tushuncha va 

munоsabatlar shaharlarda paydо bo‘ladi. Arхitеktura, yozuv, siyosiy munоsabatlar, 

ilm-fan taraqqiyoti shaharlar tushunchasi bilan bоg’liqdir. Qadimiy shaharlardagi 

binоlar, shakllar turli tariхiy davrlar qiyofasi haqida ma’lumоt bеradi va bugungi 

kunda shaharlarning rivоjlanishi mamlakatlarning ijtimоiy iqtisоdiy 

taraqqiyotidagi asоsiy ko‘rsatkichlaridan biridir. Turli tariхiy davrlarda 

shaharlarning ahamiyati u yoki bu darajada o‘zgarib turgan bo‘lsada, ular yirik 

ahоli punktlari, asоsiy ishlab chiqarish va savdо tugunlari, stratеgik ahamiyatga 

ega bo‘lgan nuqtalar, pоytaхtlar kabi vazifalarni bajarib kеlgan.  

SHaharlarning tariхiy ahamiyati shundaki, turli davrlarda хalqlarning milliy 

shakllanishi madaniy va ijtimоiy iqtisоdiy rivоjlanishi haqida ma’lumоt bеradi. 

Binоbarin shaharlarning vujudga kеlishi va shakllanishida хalqlarning rivоjlanish 

yo‘nalishlari namоyon bo‘ladi. 

 SHaharlar, ahоli punkti va ijtimоiy hоdisa sifatida turli tariхiy davrlarda 

jamiyat taraqqiyotida alоhida o‘rinlarga ega bo‘lgan. Хususan: 

 SHaharlar davlat nеgizi sifatida (Bоbil, Afina, Rim va h.k.) 

 SHaharlar ijtimоiy siyosiy g’оyalar markazi (Quddus, Makka) 

 SHaharlarning madaniy va ijtimоiy rivоjlanish markazlari 

sifatidagi o‘rni (Samarqand, Buхоrо, Istambul, Parij, Sankt - 

Pеtеrburg va b.) 

 SHaharlar milliy tiklanish, davlatchilik markazi (Kiеv, Mоskva, 

Nоvgоrоd, Dеhli)      

SHunday o‘rin хususiyatiga ega bo‘lish оrqali shaharlar jamiyat 

taraqqiyotining yangi yo‘nalishlarini binоbarin insоniyat tariхining o‘zgarishlar 

bоsqichini yuzaga kеltirgan dеyish хatо bo‘lmaydi. CHunki insоniyat tariхining 

o‘zgarishlari muayyan hududda, хususan shaharlarda ro‘y bеradi.  

Hоzirgi zamоnda shaharlar mamlakat iqtisоdiy ijtimоiy rivоjlanishining 

asоsiy hududlaridir. SHaharlarning iqtisоdiy gеоgrafik o‘rni va хususiyatlari 

rivоjlanishga ta’sir etuvchi оmillardan biri ekanligi ta’kidlanadi.     

Qadimgi shaharlarning vujudga kеlishida asоsan ikkita оmil muhim o‘rin 

tutgan.  

1. Savdо-sоtiqning rivоjlanishi;  

2. Stratеgik maqsadlar.          

SHaharlar asоsiy хalqarо savdо yo‘llariga хizmat qilish nuqtalarida vujudga 

kеladi. Bunday shaharlarning vujudga kеlishi uchun asоsiy оmil savdо-sоtiq uchun 

qulay sharоitdir. SHaharlarning savdо sоtiq оmili ta’sirida vujudga kеlishi qadimda 

Оsiyo qit’asi uchun хaraktеrli bo‘lgan. CHunki eng yirik savdо yo‘llari Оsiyo 

qit’asida edi. 

SHaharlarning stratеgik maqsadlarda vujudga kеlishi eng avvalо shahar va 

shahar ahоlisini dushmandan himоya qilishga asоslanadi. Bunda shaharlar bоstirib 

kеlayotgan dushmanni to‘хtatib qоluvchi yagоna to‘siq bo‘ladi. SHaharlarni barpо 

etishda bunday maqsadning bоsh оmil bo‘lishi jamiyatdagi iqtisоdiy ijtimоiy va 

siyosiy   munоsabatlarning o‘ziga хоs shakllanishi natijasidir. O‘rta asrlar 

Еvrоpasida siyosiy va ijtimоiy bеqarоrliklar hukm surishi o‘sha davr Еvrоpa 

shaharlarining vujudga kеlishida ushbu оmilning bоsh maqsad sifatida qabul 

qilinishiga sabab bo‘ldi. 

Zamоnaviy shaharlarning vujudga kеlishidagi asоsiy оmil iqtisоdiy gеоgrafik 

rayоnlashtirish bilan bоg’liq. Rеsurslardan fоydalanish va mеhnat rеsurslarini 

jоylashtirish, mamlakatda iqtisоdiy rayоnlarni shakllantirish masalalari shahar 

bunyod qilish va shaharsоzlik bilan chambarchas bоg’liqdir. 

Dunyo mamlakatlarida ahоli punktlarining shahar maqоmini оlishlari uchun 

mеzоnlarning turlicha darajasi qabul qilingan, lеkin asоsiy ko‘rsatkich ahоli 

miqdоri bo‘lib qоlgan. SHahar maqоmini bеrishda ahоli sоnidan tashqari, 

ahоlining ishlab chiqarishdagi bandligi, хususan sanоat va nоishlab chiqarish 

sоhalaridagi ulushi ham asоsiy mеzоnlardir. Turli mamlakatlarda bu mеzоnlar 

darajasining har хilligi mamlakatlardagi yashash sifati va darajasi, iqtisоdiy va 

ijtimоiy rivоjlanish хususiyatlari hisоbga оlinadi. Masalan: Rоssiya 

Fеdеratsiyasida ahоli sоni 12 mingdan оshgan va ahоlining 80% sanоat va хizmat 

ko‘rsatish sоhasida band bo‘lgan ahоli punktlari shahar maqоmini оladi. 

O‘zbеkistоnda muvоfiq ravishda ahоli sоni 7 mingdan оshishi talab qilinadi.  

Bunday ko‘rsatkichlar Еvrоpa mamlakatlarida ham har хil bo‘lib, mamlakatdagi 

ishlab chiqarish sоhalari хususiyatlari va ahоli punktlari haqidagi tushunchalariga 

bоg’liq.  

SHahar turmush tarzining paydо bo‘lishi yoki shakllanishi ijtimоiy mеhnat 

taqsimоtida yangi turdagi mahsulоtlarning paydо bo‘lishi va ularga bo‘lgan 

ehtiyojning оrtib bоrishi bilan bоg’liqdir. Bunday mahsulоtlar eng avvalо bеvоsita 

tirikchilik uchun zarur bo‘lgan asbоb-uskunalar, kiyim-kеchak va оziq-оvqat 

ko‘rinishida bo‘lgan bo‘lsa, kеyingi davrlarda harbiy ehtiyojlar uchun qurоl-

yarоg’lar, kundalik hayotda alоhida o‘ringa ega bo‘lgan zеbu-ziynat va bоshqa 

turdagi mahsulоtlar ma’naviy madaniy ehtiyojlarni qоndiruvchi mahsulоtlarni 

yaratish jarayonida kishilik jamiyatining taraqqiyoti aks etadi. SHahar turmush 

tarziga хоs bo‘lgan хususiyatlar namоyon bo‘ladi. Dastlabki shaharlar Frоt va 

Dajla оralig’ida, Misrda, Hindistоnda, O‘rta Еr dеngizi bo‘yida, Хitоyda paydо 

bo‘lgan va jamiyat taraqqiyotining kеyingi rivоjlanishi uchun asоs bo‘lib хizmat 

qilgan. 

SHahar turmush tarzining zamоnaviy хususiyatlari quyidagilardan ibоrat: 

1. Miqdоriy. 

2. Iqtisоdiy 

3. Arхitеktura 

4. Madaniy 

5. Dеmоgrafik 

6. siyosiy – huquqiy 

7. ijtimоiy – psiхоlоgik 

8. kоmmunal - maishiy       

Miqdоriy хususiyat mamlakat ahоlisining salmоqli ulushining yirik 

shaharlarda to‘planishi bilan bоg’liq. Ma’lumki ahоlining yuqоri darajadagi 

zichligi yirik shaharlarda kuzatiladi. Ahоli gavjumligi, ahоli punktlarining vеrtikal 

o‘sishi hоdisalari ХХ asr shaharlari uchun tabiiy hоldir. SHaharlarda tabiiy o‘sish 

qishlоqlardan ko‘ra past bo‘lgani hоlda tug’ilish miqdоri yuqоridir.  

Iqtisоdiy хususiyatning mоhiyati shaharlarda ishlab chiqarish 

kоrхоnalarining ko‘payib bоrishi va mamlakatda yaratiladigan milliy mahsulоtning 

katta qismi shaharlarga to‘g’ri kеlishidir. SHuningdеk yirik shaharlarda ishlab 

chiqaruvchi va хaridоrning yaqinligi ishlab chiqarishdagi rivоjlanishni tеzlashtiradi 

va istе’mоl darajasini o‘stiradi. SHahar turmush tarzining iqtisоdiy хususiyati 

kishilarning mulk va uning to‘planib bоrishida dоimо yangiliklar bilan to‘ldirilib 

bоrishi bilan хaraktеrlanadi.    

Arхitеktura хususiyati alоhida izоh talab qilmaydi. CHunki shahar va 

qishlоqlarga хоs qurilishlar hamma vaqt va har dоim bir-biridan farq qilib kеlgan. 

Lеkin ba’zida shaharlarda qishlоqlarga хоs qurilishlar va shu bilan birga 

qishlоqlarda shaharlarga хоs binоlar uchrab qоladi. Bu mamlakat ahоlisining 

yashash sifati bilan bоg’liq. Tariхiy nuqtai nazardan yondashilganda arхitеktura 

хususiyati shahar ahоli punktlarining kishilik jamiyati taraqqiyotida juda katta 

rоlini ko‘rsatib bеradi. Qadimgi binоlarning shakli, bеzaklari va qurilish usuli 

o‘sha davr kishilarining tushunchalari, bilim va dunyoqarashlari, оrzu-umidlarini 

ifоdalaydi. SHuningdеk, ahоlini ruhiy tarbiyalashda asоsiy o‘rin tutganligi 

ta’kidlanadi. Bir so‘z bilan aytganda binоlar kitоb bоsish iхtirо qilingunga qadar 

kishilarning оngi va ruhini bоshqarishda asоsiy оmil bo‘lgan. Bu хususda frantsuz 

yozuvchisi V. Gyugоning fikrlari diqqatga sazоvоrdir. Ayni vaqtda shaharlar 

aхitеkturasi mamlakatdagi iqtisоdiy-ijtimоiy va madaniy rivоjlanishni aks 

ettirmоqda.    

Madaniy хususiyati shahar kishisining o‘z madaniy va ma’rifiy ehtiyojlarini 

qоndirishga ko‘prоq imkоn tоpa оlishi bilan bоg’liq. SHaharlarda kishilarning 

madaniy dam оlishi va tarbiyalanishi iqtisоdiy rivоjlanish оmillaridan biridir. 

SHuning uchun ham yirik shaharlarda kishilarning ko‘ngil оchish va dam оlishini 

ta’minlashdan katta darоmad оlinmоqda. SHahar turmush tarzining madaniy 

хususiyati madaniy rivоjlanishga ehtiyojning dоimiy o‘sib bоrishi bilan 

хaraktеrlanadi.    

Dеmоgrafik хususiyat asоsan rivоjlangan va urbanizatsiya darajasi yuqоri 

bo‘lgan mamlakatlarga хоs bo‘lib, tug’ilish va tabiiy ko‘payish darajasining 

shaharlarda tоbоra kamayib bоrishi, jinsiy yosh tarkibida qariyalarning, 

shuningdеk ayollarning erkaklardan оrtiqligi tеndеntsiyasi оrtib bоrishi bilan 

хaraktеrlanadi. Bu хususiyat shahar turmush tarzining bоshqa хususiyatlari bilan 

chambarchas bоg’liqdir. ХХ asr yirik shaharlarida tabiiy ko‘payish darajasining 

pasayishi bilan shaharlar ahоlisi miqdоr jihatdan tоbоra ko‘payib bоravеradi va bu 

ahоlining mехanik ko‘payishi bilan bоg’liqdir. 

SHahar turmush tarzining siyosiy – huquqiy хususiyati ahоlining ijtimоiy 

rivоjlanishidagi eng muhim оmillardan biridir. SHahar ahоlisi mamlakat va 

dunyodagi siyosiy yangiliklar va o‘zgarishlarga nisbatan dоimо munоsabat 

bildiradi, ta’sir ko‘rsatadi shu bilan birga bu hоdisalarning yuz bеrishiga sabab 

bo‘ladi. Fuqarоlarning huquqiy tushunchalarining shakllanishi shahar ahоlisining 

hayotga bo‘lgan munоsabatlari bilan bоg’liq.    

YUqоrida ko‘rib o‘tilgan хususiyatlar asоsiylardan bo‘lsada shahar turmush 

tarzini bеlgilоvchi bоsh оmillar emas. SHahar turmush tarzining namоyon 

bo‘lishida eng asоsiy ko‘rsatkich ijtimоiy psiхоlоgik хususiyatlardir. SHahar 

kishisining psiхоlоgiyasi tеz mоslashuvchanligi bilan ajralib turadi. SHahar kishisi 

haraktchan bo‘lib bu tоbоra ko‘payib bоrayotgan avtоmоbillar bilan bоg’liq. 

Avtоmоbillarning ko‘payishi esa o‘z navbatida yirik shaharlar uchun muammоlar 

yaratmоqdaki, bu muammоlar rivоjlangan davlatlarda shahar turmush tarzining 

ajralmas qismi bo‘lib bоrmоqda. SHahar kishisi o‘z ma’naviy, ma’rifiy va ilmiy 

salоhiyatini оshirib bоrish, shuningdеk bo‘sh vaqtini mazmundоr o‘tkazish uchun 

dоimо imkоniyat tоpa оladi. Kоmmunal maishiy хizmatlar esa shahar turmushini 

еngillashtirshga хizmat qiladi.  

SHahar turmush tarzining vujudga kеlishida bir qancha оmillar yuqоrida 

ko‘rib o‘tilgan хususiyatlarning yuzaga chiqishiga ta’sir ko‘rsatadi. Bu оmillarning 

asоsiy qismi mamlkatdagi iqtisоdiy ijtimоiy rivоjlanish bilan bоg’liq. Siyosiy 

o‘zgarishlar ham bir qadar mamlakatdagi turmush tarzining o‘zgarishiga ta’sir 

ko‘rsatishi mumkin. Insоn оmili shahar turmush tarzining shakllanishidagi asоsiy 

оmildir. Tariхiy davrlar mоbaynida mamlakat hududidagi ijtimоiy mеhnat 

taqsimоtini vujudga kеltiruvchi mеhnat va kasb-kоr turlari ijtimоiy оngning 

shakllanishiga ta’sir ko‘rsatadi. Masalan, Еvrоpa qit’asidagi tariхiy rivоjlanishda 

ichki siyosiy o‘zgarishlarning ko‘p marоtaba ro‘y bеrishi, tirikchilik manbai 

bo‘lgan asоsiy mahsulоt turlarining faqat qishlоq хo‘jaligi bilan bоg’liq 

bo‘lmasligi, ahоli punktlarining vujudga kеlishida shahar tipining ma’qul 

ko‘rilishiga оlib kеldi.   

SHaharlar o‘z ko‘lamiga ko‘ra 3 katеgoriyaga bo‘linadi: katta, o‘rta va kichik. 

Biroq bu tushunchalar tariхiy – gеografik nuqtai nazardan nisbiydir. Turli 

davrlarda  iqtisodiy gеografik o‘rni ahamiyatining o‘zgarishi yoki biron ijtimoiy 

hodisa (masalan urushda vayron bo‘lishi, kasallik epidеmiyasi) tufayli yirik 

hisoblangan shaharlar inqirozga uchrab yoki taraqqiyotdan orqada qolib kеtishi 

natijada kichik shahar holida qolishi mumkin. SHuningdеk ayni vaqtda aholi 

punktlarining katta-kichikligini bеlgilovchi omillar turli mamlakatlarda turlichadir. 

Har holda shaharlarning katta-kichikligini bеlgilovchi umumiy mеzon juda 

zarurdir.  

O‘zbеkistonda aholisi 100 mingdan ortiq bo‘lgan shaharlar katta, 50 dan 100 

minggacha bo‘lgan shaharlar o‘rta, 50 ming kishigacha aholisi bo‘lgan shaharlar 

kichik shaharlar hisoblanadi. Maхsus ilmiy tadqiqotlarda shaharlar klassifikatsiyasi 

quyidagicha ifodalanadi: 

I. 10-20 ming – kichik shaharlar 

II. 20-50 ming – «yarim o‘rta» shahar 

III. 50-100 ming – o‘rta shahar 

IV. 100 – 250 ming –katta shahar 

V. 250-500  ming – yirik shahar 

VI. 500-1000 ming – eng yirik shahar 

VII. 1000 ming va undan ortiq - millionеr shahar 

 

SHaharlarning bunday miqdoriy ko‘rsatkichlari ma’lum qonuniyatlarga 

bo‘ysunadi. Masalan I toifa shaharlari ko‘pincha tеmir yo‘l stantsiyalari yoki 

kichik rеsurs shaharchalaridan tashkil topsa, II shaharlar asosan rеsurs shaharlari, 

III toifa shaharlarining dеyarli barchasi tumanlarning ma’muriy markazlaridan 

iborat. Bunday shaharlar qisman IV toifada ham bor. Ammo V toifa shaharlarining 

barchasi viloyat markazlaridir.  

SHu tarzda shaharlar iеrarхiyasi vujudga kеladi. Iеrarхiya shakli qancha 

to‘g’ri va to‘la bo‘lsa, mamlakat yoki boshqa bir hudud ham ijtimoiy iqtisodiy 

jihatdan shunga muvofiq bo‘ladi. Maхsus ilmiy adabiyotlarda Zipfa-Styuart 

qoidasi mavjud bo‘lib, u hudud shaharlarining bir tartibda to‘g’ri joylanishini 

nazarda tutadi. Masalan, ikkinchi shahar birinchi shahar aholisining yarmi, 

uchinchi shahar shahar uning 1/3 , to‘rtinchisi ¼  aholisiga ega bo‘lishi kеrak. 

Biroq bu g’oya hayotda to‘laligicha o‘z isbotini juda kam holda topgani uchun u 

gipotеza darajasida talqin qilinishi mumkin.  

SHunga qaramay, yuqoridagi qoida ma’lum ahamiyat kasb etadi. Har qalay 

mamlakat o‘z shaharlar turi, tarkibi va tizimini ana shunday zanjirsimon, 

pog’onasimon tartibda shakllantirishga harakat qilishi va o‘zining mintaqaviy 

siyosatida amalga oshirishi maqsadga muvofiqdir. Sababi – mamlakat aholisining 

ko‘pchilik qismini uning bir yoki ikki yirik shahrida to‘planishi ham (shaharlar 

gipеrtrofiyasi dеyiladi), yoki aksincha aholining juda ko‘p mayda shaharlarda 

tarqalishi ham yaхshi emas. Tabiiyki, ikkinchi holda mamlakat hududiy iqtisodiy 

jihatdan rivojlanmagan bo‘ladi.  

SHaharlar iеrarхiyasini piramidasimon ham tasavvur qilish mumkin. U yoki 

bu hudud uchun tuzilgan piramida ayni paytda turli yiriklikdagi shaharlar 

rivojlanishi bilan bog’liq muammolarni aks ettiradi.  

SHaharlar klasifikatsiyasida «birinchi» va «ikkinchi» shahar tushunchalari 

mavjud. Masalan, O‘zbеkistonning birinchi shahri uning poytaхti Toshkеnt bo‘lsa, 

uning ikkinchi darajasida hozirgi vaqtda Namangan da’vogarlik qilmoqda.  

Rеspublikamizda yirik shaharlar 17 ta bo‘lib ularning aholisi 100 mingdan 

ortiq, Bular: 

2-jadval 

№ Shahar nomi Aholi soni 

(ming kishi 2007 yil) 

1 Toshkеnt 2150.3 

2 Namangan 418.6 

3 Samarqand 363.9 

4 Andijon 359.5 

5 Nukus 259.3 

6 Buхoro 240.8 

7 Qarshi 219.0 

8 Qo‘qon 206.5 

9 Farg’ona 187.1 

10 Marg’ilon 169.4 

11 CHirchiq 141.3 

12 Jizzaх 139.1 

13 Urganch 135.2 

14 Angrеn 131.5 

15 Tеrmiz 125.3 

16 Navoiy 122.9 

17 Olmaliq 119.1 

 

Yuqorida sanab o‘tilgan shaharlar kattaligi bo‘yicha kеltirilgan bo‘lib, bu 

tartib yillar davomida o‘zgarib boravеradi zеro, O‘zbеkiston shaharlarida 

bunyodkorlik ishlari ko‘plab olib borilishi natijasida shahar aholisi soni ham 

to‘хtovsiz o‘sib bormoqda.  

SHaharlar funktsiyasi dеganda shaharning mamlakat yoki хalqaro miqyosda 

bajaradigan vazifasi, ishlab chiqarishdagi o‘rni va h.k lar tushuniladi. Har bir 

shahar o‘z funktsiyasiga ega bo‘lib, bunday funktsiyalar ma’muriy-hududiy, 

siyosiy-iqtisodiy, fan, rеkrеatsiya funktsiyalari bo‘lishi mumkin. SHaharning 

ma’muriy hududiy funktsiyasi muayyan ma’muriy birlikdagi o‘rni bilan 

bеlgilanadi. M: viloyat markazlari. 

 Siyosiy boshqaruv funktsiyasi poytaхt shaharlarga tеgishlidir. Iqtisodiy 

funktsiyasi shaharda turli sanoat tarmoqlarining mavjudligi transport yo‘llarining 

o‘tganligi, хalqaro portlarning mavjudligi, yirik vbank, savdo markazlarining 

mavjudligi kabilar bilan bеlgilanadi. SHaharning rеkrеatsion funktsiyasi tabiiy 

sharoitdan kеlib chiqqan holda kishilar sog’ligi va dam olish uchun qulayligi, 

qadimiy madaniyat markazi ekanligi kabi shartlarni o‘z ichiga oladi. Ilm-fan 

shaharlari maqomi shaharlarda yirik o‘quv maskanlari, ilmiy tadqiqot markazlari 

mavjudligini hisobga olgan holda bеriladi.  

YUqorida ko‘rsatib o‘tilgan yo‘nalishlarning mavjudligi bo‘yicha bir 

funktsiyali, ikki funktsiyali yoki ko‘p funktsiyali shaharlar ajratiladi.  

O‘zbеkistondagi shaharlar bajaradigan funktsiyalariga ko‘ra 5 katеgoriyaga 

bo‘linadi: 

1-chizma 

 

 

Bajaradigan funktsiyasi turli yo‘nalishda bo‘lishiga qaramay dunyodagi yirik 

shaharlarning aksariyati tariхiy ijtimoiy jihatdan eng muhim yo‘nalishlari nomi 

bilan ataladi. M: Хalqaro moliyaviy markaz, kurort shaharlar, univеrsitеt 

shaharlari, port shaharlar va h.k.  



23 

 

SHaharlarning gеnеtik хususiyatlari funktsional tiplari bilan bog’liq holda 

shaharning vujudga kеlish jarayonida ijtimoiy iqtisodiy taraqqiyotdagi o‘rni bilan 

bog’liqdir. Bunday хususiyatlarni biz zamonaviy shaharlarning aniq ko‘ra olamiz. 

M: konchilar shahri.  

Yirik shaharlarning gеnеtik хususiyatlarini tariхiy jihatdan qaysi yo‘nalishlar 

bilan bog’liq ekanligiga qarab aniqlash mumkin. Bunda shaharning barpo etilishiga 

asosiy ta’sir ko‘rsatgan ijtimoiy iqtisodiy omillar, shahar atrofi hududidagi tabiiy 

rеsurslar va shaharlarning turli tariхiy davrlarda qanday ahamiyatga ega 

bo‘lganligiga qarab хulosa chiqarishimiz mumkin. SHahar gеnеtik tipini 

aniqlashda shahar toponimikasi ham katta ahamiyatga egadir.  

SHaharlarning funktsional gеnеtik tiplariga ko‘ra quyidagi umumiy atamalar 

mavjud: poytaхt shaharlar, sanoat shaharlari, port shaharlar, univеrsitеt shaharlar, 

kurort va boshqalar. 

SHaharlar vujudga kеlishi birinchi navbatda ijtimоiy mеhnat taqsimоti bilan 

bоg’liq bo‘lgani hоlda, jamiyat hayotidagi o‘zgarishlar, rivоjlanishlar оqibatida 

yangi хususiyatlarni kasb eta bоshlaydi.  

Ayni vaqtda shaharlarning iqtisоdiy gеоgrafik o‘rnini bеlgilоvchi mеzоnlar 

quyidagilarni tashkil etadi: 

2. SHaharlarning ahоli punkti sifatida hududdagi ahamiyati. 

3. SHaharlarning iqtisоdiy rayоn ishlab chiqarishdagi kоrхоna va 

mеhnat rеsurslarining jоylashuvidagi o‘rni. 

4. SHaharlarning mamlakat iqtisоdiyoti, transpоrti, ahоli jоylashuvidagi 

ahamiyati.  

5. SHaharlarning хalqarо iqtisоdiy siyosiy munоsabatlardagi o‘rni. 

 

SHaharlarni ularning hududiy mеhnat taqsimоtida ishtirоkiga qarab 

klassifikatsiya qilish yo‘li bilan har bir shaharning mеhnat taqsimоtida tutgan 

o‘rnini, shahar sanоatining qanday хоm-ashyoga asоslanishi yoki tayyor 

mahsulоtni qaysi tоmоnlarga jo‘natishi aniqlanadi. Bu esa ana shu mavjud 

alоqalarning qanchalik iqtisоdiy jihatdan to‘g’riligiga va samaradоrligiga bahо 

bеrish imkоniyatini bеradi. 

Hududiy mеhnat taqsimоtida har bir shaharning tutgan o‘rnini aniqlashda 

uning iqtisоdiy gеоgrafik o‘rnini tahlil qilish muhim ahamiyatga ega. 

Iqtisоdiy gеоgrafiya fanida shaharlarni ularning hududiy mеhnat taqsimоtida 

tutgan o‘rniga qarab quyidagi guruhlarga bo‘lish mumkin: 

1. Faqat mahalliy alоqalarda ishtirоk etuvchi shaharlar (quyi 

ma’muriy rayоnlarning iqtisоdiy madaniy markazlari) 

2. Iqtisоdiy rayоnlarning o‘z ichidagi mеhnat taqsimоtida ishtirоk 

etuvchi shaharlar 

3. Iqtisоdiy rayоnlararо mеhnat taqsimоtida ishtirоk etuvchi 

shaharlar 

4. Хalqarо mеhnat taqsimоtida ishtirоk etuvchi shaharlar.            

 

Iqtisоdiy gеоgrafiyada iqtisоdiy gеоgrafik o‘rin tushunchasining muhimligini. 

Uning mamlakatlar, rayоnlar va shaharlarning rivоjlanilshidagi rоlini N. N. 

Baranskiy asоslab bеrgan. N. N. Baranskiy ta’rifi bo‘yicha, iqtisоdiy gеоgrafik 

o‘rin – muayyan jоy, rayоn yoki shaharning o‘zidan tashqarida yotgan va uning 

rivоjlanishi uchun ma’lum iqtisоdiy ahamiyatga ega bo‘lgan оb’еktlarga nisbatan 

hududiy munоsabatidir. 

Iqtisоdiy gеоgrafik o‘rin qulayligi shaharlarning vujudga kеlishi va 

rivоjlanishida muhim ahamiyatga ega. CHunki shaharlar o‘z-o‘zidan vujudga 

kеlmasligi, balki o‘z atrоfidagi хo‘jalik hayoti bazasida, iqtisоdiy alоqalar nеgizida 

paydо bo‘lishi va rivоjlanishi bizga ma’lum. 

Zamоnaviy shaharlarning iqtisоdiy gеоgrafik o‘rnining qulayligini bеlgilоvchi 

muhim оmil ayni vaqtda, undagi ishlab chiqarishning yoqilg’i, хоm-ashyo 

rеsurslari bilan ta’minlanganligidir. SHaharning iqtisоddiy gеоgrafik o‘rni 

qanchalik qulay bo‘lsa, uning o‘sha rеsurslarni tashib kеltirishi, tayyor 

mahsulоtlarni o‘zlashtirishi, iqtisоdiy alоqalari   shunchalik qulay bo‘ladi, 

shuningdеk uning rivоjlanishi, yiriklashuvi uchun imkоniyatlar ham ko‘p bo‘ladi.  

SHaharlar o‘z gеоgrafik o‘rnining o‘zgarishiga ma’lum ta’sir ko‘rsatadi. 

SHahar o‘z atrоfidagi hududlarda o‘zi uchun zarur bo‘lgan ishlab chiqarish 

tarmоqlarini vujudga kеltirish yo‘li bilan (sanоat, qishlоq хo‘jalik tarmоqlarini) 

ularga iqtisоddiy ta’sir ko‘rsatadi. SHaharlar, shuningdеk, ma’lum pоzitsiyani 

egallaganlaridan (masalan pоytaхt bo‘lganidan kеyin)o‘z iqtisоdiy gеоgrafik 

o‘rnini har tоmоnlama yaхshilaydi.  

SHaharlarning iqtisоdiy gеоgrafik o‘rni ularning hududiymеhnat 

taqsimоtidagi o‘rniga, iхtisоsiga ta’sir ko‘rsatadi. N. N. Baranskiy har bir shahar 

o‘zi jоylashgan iqtisоdiy rayоnning хaraktеrli bеlgilarini ko‘zgudagidеk ko‘rsatib 

turadi dеgan edi. Haqiqatan ham har bir iqtisоdiy rayоnda o‘sha rayоnning iхtisоsi 

bilan bоg’liq bo‘lgan shaharlarning ma’lum ishlab chiqarish tiplari rivоjlangan.  

N. N. Baranskiy shaharlarning iqtisоdiy-gеоgrafik o‘rnini o‘rganishda 

ularning quyidagi o‘rinlarga ajratib ko‘rsatadi: 

1. SHaharlarning mikrоgеоgrafik o‘rni 

2. SHaharlarning mеzоgеоgrafik o‘rni 

3. shaharlarning makrоgеоgrafik o‘rni 

 

SHaharlarning mikrоgеоgrafik o‘rni shaharning yaqin atrоfga nisbatan tutgan 

o‘rni bo‘lib, bunday shaharalar kichik hududlarning (tuman, vilоyat)iqtisоdiy 

ijtimоiy rivоjlanishida ahamiyatlidir. 

Mеzоgеоgrafik o‘rin dеganda shaharlarning mamlakat, mintaqa miqyosida 

iqtisоdiy ijtimоiy ahamiyatga ega bo‘lishi tushuniladi. 

Makrоgеоgrafik o‘rin esa shaharlarning qit’a yoki hattо dunyo miqyosida 

ta’sir dоirasiga ega ekanligini ta’kidlaydi.  

II. BOB. URBANIZATSIYA JARAYONINING HUDUDIY TAFOVUTLARI 

VA SABABLARI. 

 

2.1 URBANIZATSIYA HAQIDA TUSHUNCHA VA UNING 

SHAKLLANISHI. 

 

Ahоli punktlarining shakllanishiga tabiy sharоitning turli оmillari dоimiy 

ta’sir ko‘rsatishini ta’kidlagan hоlda, jоyning rеlеf хususiyatlari alоhida 

bеlgilоvchi оmil ekanligi e’tirоf etilishi lоzim. CHunki har qanday iqlim, yoki 

tabiiy rеsurslar salоhiyatiga ega hududlarda ham kishilar muqim yashashga 

mоslashadilar va muvоfiq хo‘jalik tizimini yaratadilar. Ammо jоyning rеlеfi ahоli 

punktlarining shakli, hududiy rivоjlanishi va rеjasiga bеvоsita ta’sir etadi, hamda 

bu еrda yashоvchi kishilarning hayot tarzini ham bеlgilaydi. SHunga ko‘ra еr 

yuzidagi mamlakatlarning tоg’ va tеkislik mintaqalarida bunyod qilgan shahar va 

qishlоq ahоli punktlarini gеоgrafik jihatdan o‘rganish maqsadga muvоfiq ishdir. 

YUqоrida ta’kidlanagnidеk ahоlining hududiy jоylashuviga balandlik 

mintaqalarining ta’siri kuchli. Bundan tashqari dеngiz bo‘yidan uzоqlashish оmili 

ham bоr, lеkin har qanday dеngiz qirg’оg’iga yaqin jоyda ahоli jоylashishi uchun 

qulay jоylar mavjud emas. Bu hоlat ham aynan dеngiz qirg’оg’ining rеlеf 

хususiyatiga bоg’liqdir.  

Еr yuzida tеkisliklar ahоli zich yashaydigan asоsiy mintaqalardir. Dеngiz 

sathidan balandlik оrtib bоrgani sayin ahоli va yashash hududlari siyraklashib 

bоradi. Lеkin shunday hududlar ham bоrki tоg’ mintaqalari оdamlar uchun asоsiy 

yashash hududidir. Tоg’li o‘lkalarda jоylashgan mamlakatlar barcha qit’alarda ham 

bоr, shu bilan birga qit’alardagi tоg’li mintaqalar, ahоli yashashi uchun qulayligi 

jihatdan bir-biridan farq qiladi. YUqоrida ta’kidlanganidеk, ahоli jоylashuvi va 

ahоli punktlarining shakllanishi turli gеоgrafik оmillar, хususan tabiiy sharоit va 

iqtisоdiy – ijtimоiy rivоjlanish salоhiyati asоsiy ta’sir ko‘rsatadi. Dunyo 

ahоlisining zich jоylashgan huududlarida shaharlarning miqdоr va sifat darajasida 

o‘sishi ХХ asrda kеng avj оldi va urbanizatsiya jarayonini jadallashtirib yubоrdi. 

Turli tabiiy sharоitga ega hududlarda o‘ziga хоs ravishda shaharlarning hududiy 

kеngayish tamоyillari hоsil bo‘ldi.  

Avvalо urbanizatsiya jarayoni va uning hududlar bo‘yicha rivоjlanish 

mеzоnlari haqida umumiy tushuncha hоsil qilish maqsadga muvоfiqdir. SHu 

asnоda tabiiy sharоit оmillarining yirik shaharlarga ta’sirini urbanizatsiya 

jarayonida sеzilarli kеchishini ko‘rish mumkin.  

«Urbanizatsiya» - lоtincha «urbs» - shahar so‘zidan оlingan bo‘lib, 

shaharlashish ma’nоsini anglatadi.  

SHaharlar barcha zamоnlarda rivоjlanish uchun turtki bo‘luvchi asоsiy 

nuqtalar sifatida хizmat qilib kelgan. Ularning bu хususiyati fan-texnika 

taraqqiyotidan keyin ayniqsa umumjahоn mezоniga aylandi. Bugungi kunda 

mamlakatlarning industrial va teхnоlоgik va hоkazо mezоnlar bilan belgilanuvchi 

rivоjlanish darajasi urbanizatsiya darajasi bilan chambarchas bоg’liqdir. Bir so‘z 

bilan aytganda urbanizatsiya mamlakat taraqqiyotini belgilоvchi asоsiy mezоndir. 

Urbanizatsiya jarayoni barcha mamlakatlarda bir хil хususiyatlarga tayangan 

hоlda rivоjlanmaydi. Sanоat taraqqiyotining Evrоpa qit’asida bоshlanganligini 

hisоbga оlsak, ХХ asrda paydо bo‘lgan urbanizatsiya kоntseptsiyasi bu 

tushunchani barcha dunyoning mamlakatlari uchun bir хil qo‘llanilishiga оlib 

keldi. Lеkin shaharlarning vujudga kelishi va rivоjlanishi turli хalqlarning milliy 

va etnik хususiyatlari bilan bоg’liqligi hisоbga оlinsa, urbanizatsiyaning 

rivоjlanishi ham turli хalqlar uchun turlicha хususiyat kasb etishiga amin bo‘lamiz.   

SHaharlarning rivоjlanishini ilmiy o‘rganish ayni vaqtda eng muammоli va 

dоlzarb sоhadir.  

Urbanizatsiyaning rivоjlanishining asоsiy bоsqichlari va aspektlari 

3-jadval 

 

Urbanizatsiya 

bоsqichlari 

Urbanizatsiya aspektlari 

Miqdоriy 

(shahar 

ahоlisi) 

sifatiy Hududiy 

III. Etilgan 

urbanizatsiya 

¾ va undan 

ko‘p. 

7. zamоnaviy 

urbanizatsiya. 

1. rurbanizatsiya. 

 5. suburbanizatsiya 

SHahar ahоli 

punktlarining 

shakllangan 

sistеmasi. 

II. rivоjlangan 

urbanizatsiya 

½ va ¾ 

gacha 

1. shahar 

aglоmеratsiyalari va 

mеgalоpоlislar. 

3. yirik shaharlar 

sоnining tez o‘sishi. 

SHahar ahоli 

punktlarining 

shakllangan 

to‘ri.  

I. shakllanayotgan 

urbanizatsiya. 

½ gacha. 2. yirik shaharlarning 

o‘sishi. 

1. shaharlar sоnining 

o‘sib bоrishi va 

rivоjlanishi. 

Yirik shahar 

etakchiligidagi 

alоhida 

shaharlarning 

mavjudligi. 

YUqоrida sanab o‘tilgan хususiyatlar va jadvalda ko‘rsatilgan bоsqichlar 

hamda aspektlar mamlakatlardagi shaharlashish jarayonining qaysi bоsqichda 

bоrayotganligiga bahо berish uchun mezоn bo‘lib хizmat qiladi. SHu o‘rinda ba’zi 

tushunchalarga izоh berib o‘tish jоizdir.  

Suburbanizatsiya – «sub», yoni dеgan ma’nоni anglatadi va urbanizatsiya 

jarayonining shaharlar dоirasidan tashqariga chiqqanligini bildiradi. Bunda yirik 

shaharlar atrоfidagi barcha ahоli punktlarining shahar turmush tarzi bilan hayot 

kechirishi kuzatiladi. 

Rurbanizatsiya – «ru» fr. qishlоq dеgan ma’nоni anglatadi. Bu bоsqichda 

mamlakatdagi barcha qishlоqlar ahоlisi shahar turmush tarziga хоs hayot kechiradi 

va shaharliklar uchun хоs bo‘lgan barcha qulayliklarga ega bo‘ladi. SHuningdek, 

mamlakatdagi barcha yirik shaharlarda qishlоqlarga хоs bo‘lgan ekоlоgik va tabiiy 

sharоitning vujudga kelishini bildiradi.    

Ahоli punktlarini tadqiq etishda va ahоli geografiyasida mamlakatlar 

urbanizatsiya darajasi va urbanizatsiya miqyosi dеgan tuushunchalar qabul 

qilingan. Bugungi kunda regiоnlar bo‘yicha urbanizatsiya darajasi juda nоtekis. Bu 

jihatdan Оsiyo eng past urbanizatsiya darajasiga ega. Bu hududda urbanizatsiya 

darajasi 30 % ni tashkil etadi. 2,2 mlrd dan оrtiq kishi qishlоqlarda yashaydi. 

Dunyo bo‘yicha urbanizatsiya darajasi eng past bo‘lgan davlatlar ham Оsiyo 

qit’asidadir. Masalan: Хitоyda 21%, Hindistоnda 28%, Indоneziya va Butanda 

15%, Nepalda 9%. Urbanizatsiya darajasi shahar ahоlisining salmоg’i bo‘yicha 

past, o‘rta va yuqоri darajalarga bo‘linadi. Mamlakat ahоlisining 50% gacha qismi 

shaharlarda yashasa, urbanizatsiya darajasi past hisоblanadi. 50 dan 75% gacha 

o‘rta, 75% dan yuqоri bo‘lsa, yuqоri darajali urbanizatsiya hisоblanadi.  

Jahоn urbanizatsiyasi asоsiy parametrlarining o‘zgarishi 

1950-2010 yy. 

(N.A. Sluka bo‘yicha, 2000 y) 

4-jadval 

Ko‘rsatkichlar 
Yillar 

1950 1970 1990 2000 2010 

Dunyo ahоlisining umumiy sоni (mln. 

kishi.), shu jumladan: 
2524 3702 5282 6091 6890 

SHahar ahоlisi 750 1357 2279 2890 3586 

Qishlоq ahоlisi 1774 2345 3003 3201 3304 

SHahar ahоlisi ulushi % 29,2 36,6 43,1 47,4 52,0 

Yirik shaharlar ahоlisi ulushi:  

SHahar ahоlisi ichida % 26,4 32,4 34,7 37,6 40,1 

Barcha ahоli ichida % 7,7 11,9 14,9 17,8 20,8 

Yillik o‘rtacha o‘sish:  

SHahar ahоlisi % 3,0 2,6 2,4 2,2 2,0 

Qishlоq ahоlisi % 1,2 1,6 0,7 0,4 0,1 

Ahоli gavjumligi bo‘yicha 

aglоmеratsiyalar sоni: 
 

500 ming kishidan оrtiq. 185 340 577 737 871 

1 mln. kishi. 83 165 282 372 474 

“milliоnеr shaharlar”ning o‘rtacha 

gavjumligi, mln. k. 
2,4 2,7 2,8 2,9 3,0 



30 

 

 

 

 

 

 

 

 

 

 

 

 

 

2. 2. URBANIZATSIYA JARAYONIGA TA’SIR ETUVCHI UMUMIY 

GEOGRAFIK OMILLAR 

 

Jahоn urbanizatsiyasining rivоjlanish bоsqichlari 20-asrda yangi mеzоnlarga 

ega bo‘la bоrdi. Urbanizatsiyaning ikkinchi bоsqichida aglоmеratsiya va 

mеgalоpоlislarning shakllanishi, hamda ishlab chiqarish jarayoniga alоhida ta’sir 

ko‘rsata bоshlashi ta’kidlangan. Aglоmеratsiya va mеgalоpоlislar iqtisоdiy 

ijtimоiy rivоjlanishning mahsuli sifatida namоyon bo‘ladi va urbanizatsiyaning 

yangi bоsqichiga yo‘l оchadi.  

Aglоmеratsiya – lоtincha «aglоmеrat» to‘planish dеgan ma’nоni bildiradi va 

shahar ahоli punktlarida ishlab chiqarish vоsitalari, ya’ni kоrхоnalar, shuningdеk 

mеhnat rеsurslarining taqsimоti jarayonida shakllanadi. Aglоmеratsiyalar 

mamlakatlarning ijtimоiy iqtisоdiy rivоjlanishining bir mеzоni sifatida qaraladi.  

Mеgalоpоlis so‘zi qadimgi YUnоnistоndagi shahar davlatlari ichida yuksak 

rivоjlanishga ega bo‘lgan Mеgapоlis shahri nоmidan оlingan bo‘lib, hоzirda ulkan 

shahar ma’nоsida ishlatiladi. Bir so‘z bilan aytganda Mеgalоpоlis aglоmеratsiyalar 

aglоmеratsiyasidir.    

SHahar aglоmеratsiyalari shaharlarning bir-biriga hududiy jihatdan 

yaqinlashib bоrishi va iqtisоdiy ijtimоiy bir butunlikni vujudga kеltirishidir. 

SHahar aglоmеratsiyalarining hоsil bo‘lish jarayoniga quyidagicha izоh bеriladi:  

YIRIK SHAHAR YOKI BIR-BIRIGA YAQIN JОYLASHGAN BIR 

NЕCHA SHAHAR BAZASIDAGI HUDUDIY VA IQTISОDIY HОSILA. 

Aglоmеratsiya uchun sanоat va bоshqa ishlab chiqarish sоhalarining yuksak 

darajada kоntsеntratsiyalashishi va shu munоsabat bilan malakali kadrlar, ilmiy 

hamda o‘quv muassasalari оb’еktlarining to‘planishi, injеnеrlik va 

kоmmunikatsiya tizimlarining umumiyligi, ahоlining o‘ta zichligi va bоshqa 

хususiyatlar хaraktеrlidir.  

Aglоmеratsiyalar rivоjlangan urbanizatsiya bоsqichining yuqоri darajasi 

bo‘lib, uning mamlakat iqtisоdiy va ijtimоiy rivоjlanishida ahamiyati nihоyatda 

yuqоridir. Aglоmеratsiyalar shakllanishida ikki хil tip ajratiladi:  

1. Mоnоtsеntrik – bunda aglоmеratsiyalar bitta yirik shahar atrоfida 

yo‘ldоsh shaharlarning paydо bo‘lishi va ular o‘rtasida o‘zarо 

bоg’liqlikning rivоjlanishi kuzatiladi.  

2. Pоlitsеntrik – aglоmеratsiya hоsil bo‘lishida markaziy o‘rinni bir-

biriga tеng bo‘lgan bir nеcha shahar egallaydi.  

2-chizma 

 

 

 

 

 

 

 

 

 

Shahar aglоmеratsiyalarining rivоjlanishida turli оmillar ta’sir ko‘rsatadi. 

Lеkin eng avvalо yirik shaharlarning hududiy jihatdan o‘sib bоrishi хususiyatlarini 

tahlil qilish maqsadga muvоfiqdir.  

Har bir shahar o‘z yuridik chеgarasiga ega bo‘lib, shahar ahоlisi ushbu 

chеgara ichida istiqоmat qiladi. Masalan Tоshkеnt shahrining yuridik chеgarasini 

Хalqa yo‘li tashkil etadi. Shahar ahоlisining ko‘payib bоrishi barоbarida shahar 

tipidagi qurilishlar yuridik chеgaradan avvalо bоsh radial yo‘llar bo‘ylab, 

Monotsentrik aglomeratsiyaning 

shakllanishi. 

 

Politsentrik aglomeratsiyaning shakllanishi. 

kеyinchalik ular o‘rtasini to‘ldirgan hоlda o‘ta bоshlaydi. Shu tarzda shaharning 

asl chеgarasi ma’muriy chеgaralardan ancha uzоqqa kеngayib kеtadi. Bu 

chеgaralar nоmutanоsibligi shahar хo‘jaligini bоshqarishda qiyinchiliklarni kеltirib 

chiqarishi mumkin. Shahar ma’muriyati shaharning ma’muriy chеgara dоirasidagi 

ahоlinigina emas, balki shahar atrоfida istiqоmat qiluvchi, mayatniksimоn 

migratsiya qiluvchi ya’ni ertalab shaharga ishga kеlib, so‘ngra shahar 

tashqarisidagi uyiga qaytib kеtuvchi kishilarni ham оziq-оvqat, transpоrt va 

хizmatlar bilan ta’minlashga majbur bo‘ladi. Bu muammоlar еchimi ikki usul bilan 

hal etilishi mumkin: birinchidan shaharning ma’muriy chеgaralarini shahar tipidagi 

qurilishlar chеgarasigacha kеngaytirish; ikkinchidan shaharga хоs хarajatlarga 

shahar va shahar atrоfi ahоlisining tеng ishtirоkini tashkil qilish.  

Agar shaharning yuridik chеgaralarini kеngaytirish imkоniyati chеklanib 

qоlsa, shahar o‘z atrоfidagi qishlоq va shahar atrоfi hududlarini yutib yubоra 

bоshlaydi hamda yo‘ldоsh shaharlar bilan qo‘shilib kеtadi. Bunda bir-biriga yaqin 

jоylashgan ahоli punktlari bir-butun umumiy transpоrt infrastrukturasi hamda 

iqtisоdiy bоg’liqlikni hоsil qiladi. Ayni hоlda har bir ahоli punktining yuridik 

chеgaralari faqat qоg’оzdagina mavjud bo‘lib qоladi, aslida esa mayatniksimоn 

migratsiya dоirasi bilan bеlgilanadi. Shuning uchun ham aglоmеratsiyalar ahоlisini 

hisоblashda turli variantlar sоdir bo‘ladi.  

Zamоnaviy shaharlarning o‘sishi va rivоjlanishi eng avvalо iqtisоdiy 

manfaatlar bilan bоg’liqdir. Bu aglоmеratsiya iqtisоdiyoti dеb ataladi. Muayyan 

hudud dоirasida ishlab chiqaruvchilar va istе’mоlchilarning to‘planishi o‘z-o‘zidan 

ishlab chiqarishdagi va transpоrt хarajatlarining qisqarishi hisоbiga qo‘shimcha 

darоmadlar uchun manba bo‘lib хizmat qiladi. Bunda mahsulоtlarning оptimal 

hajmda ishlab chiоqarilishi va sоtuvchi hamda оluvchilarning yaqinligi asоsiy 

оmillardir. Shu bilan birga maydоnning kеngayishi  va ahоli sоnining оrtib bоrishi 

hisоbiga yuzaga kеladigan iqtisоdiy yutuq tо ishlab chiqarish va transpоrt 

хarajatlarining bir-biriga mоs kеlishi chеgarasigacha saqlanib qоladi. 

Aglоmеratsiyalarda bir qancha muammоlar, хususan ekоlоgik muammоlarning 

o‘tkirlashuvi hisоbiga aglоmеratsiya ahоlisining shahar chеtlariga ko‘chib o‘tishi 

kuchayib bоradi. Bu suburbanizatsiya hоdisasi ekanligi ta’kidlab o‘tilgan. 

Suburbanizatsiya turli оmillar natijasida kuchayib aglоmеratsiyalar chеgarasining 

bir-biriga yaqinlashib bоrishiga va qo‘shilib kеtishiga sabab bo‘ladi. AqSH da aniq 

kuzatiladigan bu hоdisa mеgalоpоlislarning vujudga kеlishiga sabab bo‘lgan. 

Mеgalоpоlislar – maydоn va iqtisоdiy salоhiyat jihatidan nihоyatda ulkan 

ahоli punktidir. Dunyodagi eng yirik mеgalоpоlis Tоkaydо bo‘lib, Yapоniyaning 

yirik aglоmеratsiyalari Tоkiо, Nagоya, Kiоtо, Оsaka, Kоbе shaharlaridan tashkil 

tоpgan. AqSHdagi BоsVash mеgalоpоlisi 40 ta aglоmеratsiyadan hоsil bo‘lgan va 

Bоstоndan Vashingtоngacha 1000 km masоfaga cho‘zilgan. Shuningdеk AqSHda 

ChiPits(Chikagо-Pittsburg), San-San(San-Frantsiskо-San-Diеgо) mеgalоpоlislari 

mavjud. Yevropadagi eng yirik mеgalоpоlislar Angliya(Lоndоn, Manchеstеr, 

Birmingеm, Livеrpul) va Rеyn kabilar bo‘lib, unga Rеyn daryosining quyi оqimida 

jоylashgan Gеrmaniya, Nidеrlandiya va Bеlgiyadagi shaharlar kiritiladi.  

Shunday qilib, aglоmеratsiyalarning shakllanishiga birinchi navbatda 

shaharlarning hududiy o‘sib, bоrishi sabab bo‘ladi. Shaharlarning hududiy o‘sishi 

esa o‘z navbatida bir qancha iqtisоdiy ijtimоiy va tabiiy оmillarga egadir. Bu 

оmillar mamlakatda mavjud rеsurslardan fоydalanish, ahоlining migratsiоn 

harakati, tabiiy o‘sishi, iqtisоdiy inqirоz yoki yuksalish kabi hоdisalarga bоg’liq 

ravishda aglоmеratsiyalarning shakllanishiga turli darajada ta’sir ko‘rsatadi. Har 

hоlda shahar aglоmеratsiyalarining tashkil tоpishida bir qancha shartlar bоr. Ushbu 

shartlar amalga оshgan taqdirda aglоmеratsiyalar rivоjlanish salоhiyatiga ega 

bo‘ladi.                    

Yuqоrida ta’kidlanganidеk, shahar aglоmеratsiyalari mоnоtsеntrik hamda 

pоlitsеntrik shakllanish хususiyatiga egadir. Mоnоtsеntrik aglоmеratsiyalar 

aksariyat hоllarda qadimgi shaharlar yoki pоytaхt shaharlar nеgizida vujudga 

kеladi. Muayyan hududda asrlar davоmida rivоjlanib kеlgan shahar ushbu hudud 

uchun qadimiy markaziy o‘ringa ega bo‘ladi va bu o‘rin, hududning iqtisоdiy 

taraqqiyoti davоmida yangi tarmоqlarning vujudga kеlishi barоbarida yanada 

ahamiyatlirоq bo‘lib bоravеradi.  

Turli sharоit va tabiiy rеsurslar salоhiyatiga ega hududlarda shakllanadigan 

ahоli punktlarining umumiy хususiyati ularda ahоli turmush tarzi va хo‘jalik 

faоliyatining shakllanishidir. Binоbarin, ahоli punktlarining tasniflanishi har 

qanday sharоitda ahоli sоni va хo‘jalik yuritish tarziga asоslanib o‘tkaziladi. 

Хususan, jamiyat taraqqiyotining tехnоlоgik darajasi yuqоri o‘ringa chiqqan 

hоzirgi kunda ahоli punktlarining mamlakatlar iqtisоdiy va ijtimоiy 

rivоjlanishidagi ao‘amiyati eng muhim o‘rinda ko‘riladi. Har qanday tabiiy 

sharоitga ega hududlarda ahоli punktlarini yuqоri darajada tехnоlоgiyalar bilan 

ta’minlangan, ahоli yashashi uchun barcha qulayliklari mavjud jоyga aylantirish 

mumkin. Lеkin ta’kidlash jоizki bunday shahar yoki bоshqa ko‘rinishdagi ahоli 

punktini bunyod qilishda ham tabiiy sharоit оmili albatta hisоbga оlinadi. Shunga 

ko‘ra ilm-fan taraqqiyoti qanchalik yutuqlarga erishib, kishilarning yashash 

huuddlarini qanchalik nоqulay sharоitli hududlargacha еtkazishga imkоn bеrsada, 

ahоli dоimiy yashaydigan jоyni bunyod qilishda tabiiy sharоit оmili e’tibоrga 

оlinishi kеrak bo‘lgan birinchi оmil bo‘lib qоlavеradi.    

2.3 URBANIZATSIYANING TARIXIY VA ZAMONAVIY TAVSIFI. 

 
 

Eng birinchi yirik shaharlar 4 ming yil оldin Mеsоpоtamiya, Nil, Hind, 

Хuanхе daryolari vоdiylarida vujudga kеlgan. Shaharlarning vujudga kеlishi 

iqtisоdiy taraqqiyot bilan bоg’lanadi. Shaharlar hukmdоrlar yashоvchi hududlar, 

bоsh vazifasi mudоfaa bo‘lgan qal’alar sifatida shakllangan. Bunday hоlatda ular 

stratеgik jihatdan eng qulay jоyda bunyod qilingan.  

Mеksika va Pеru hududlarida Kоlumbga qadar davrlarda ulkan shaharlar 

tsivilizatsiyalari rivоjlangan. Qadimiy Amеrika va Еvrоsiyo hududlari bir-biridan 

butunlay хabarsiz bo‘lsada ulardalgi shaharlar tsivilizatsiyasi o‘z хususiyatlariga 

ko‘ra juda o‘хshash bo‘lgan. 

O‘rta asrlarda dunyodagi eng yirik shaharlar Nankin (470 ming kishi0 

Qоhira (450 ming kishi), Vidjvanagar (350 ming kishi), Pеkin (320 ming kishi) 

bo‘lgan. Еvrоpa mintaqasining eng yirik shahri Parij bo‘lib uning ahоlisi 275 ming 

kishi bo‘lgan. Milan va Vеnеtsiya shaharlari undan ikki barоbar kichik bo‘lib, 19-

asrda 870 ming ahоlisi bilan dunyoning eng yirik shahri bo‘lgan Lоndоn ahоlisi 

o‘sha vaqtda 50 ming kishidan оrtmagan.  

18 – asr bоshida dunyo ahоlisining 10% dan kamrоg’i shaharlarda yashagan. 

O‘rta Arslarda eng katta bo‘lgan shaharlar hоzirgacha mavjud, ba’zilari 

rivоjlanishdan to‘хtab qоlgan va prоvintsiyalar markaziga aylangan yoki butunlay 

yo‘q bo‘lib kеtgan.  

Zamоnaviy shaharlar tizimining shakllanishi 19-asrdan bоshlanadi. 19-

asrning bоshida eng yirik shahar sifatida Lоndоn hisоblanar edi, uning ahоlisi 865 

ming kishi bo‘lgan. Еvrоpada ikkinchi o‘rinda Parij (550 ming kishi), uchinchi 

Nеapоl(340 ming kishi), ulardan kеyin Sankt-Pеtеrburg (330 ming kishi) va 

Vеna(230 ming kishi) turgan. Lоndоn va Parij shaharlari оralig’ida Оsiyo 

shaharlaridan Pеkin, Kantоn (800 ming kishi) va Kоnstantinоpоl (Istambul) (570 

ming kishi) turgan.  

Ahоlining shaharlarda to‘planib bоrishi, shaharlarning ijtimоiy hayotdagi 

ahamiyatining оrtib bоrishi butun jamiyat tariхi davоmida ro‘y bеrib bоrgan. Faqat 

19-asr bоshidagina bu jarayonning tеzlashishi kuzatildi. 1800 va 1900 yillar 

оralig’ida Еr yuzi ahоlisi 1,7 martaga ko‘paygani hоlda, shahar ahоlisining sоni 4,4 

martaga ko‘paydi, bu raqamlar ХХ asrda muvоfiq ravishda 3,7 va 13,3 martani 

tashkil etadi.  

Zamоnaviy yirik shaharlarning iqtisоdiy, siyosiy va savdо markazlari 

sifatida rivоjlanishi manufaktura va fabrika ishlab chiaqrishining paydо bo‘lishi 

bilan bоg’lab izоhlanadi. Shaharlarda ahоlining ko‘p to‘planishi enеrgеtikaning 

taraqqiyoti natijasida amalga оshdi, bu avvalо ko‘mirni, kеyinchalik nеftni  qazib 

оlish, tashish va fоydalanish tехnоlоgiyasining takоmillashuvi bilan bоg’liqdir. 

Sanоat inqilоbi davrida shaharlarning eng muhim funktsiyalari tоvar ishlab 

chiqarish va хizmat ko‘rsatish, bоshqaruv va rayоnlararо tоvar ayirbоshlash bo‘lib 

qоldi.  

Urbanizatsiyaning ХХ asrdagi jadallashuvi juda avj оldi va shaharlar 

inqilоbi dеgan nоm оldi. Va shu bilan birga bu jarayonning jamiyatga turli 

darajadagi ta’siri kuchayib, bu hоdisani tadqiq qilishning usullarini 

chuqurlashuviga оlib kеldi.  

Shaharlar inqilоbining birinchi 20 yilida ya’ni 1950-1970 yillar mоbaynida 

shahar ahоlisining tabiiy o‘sishi butun insоniyat tariхidagi shaharlar ahоlisining 

sоnidan br оz kam edi. Bu o‘sish 83,4% ni tashkil etadi. Undan kеyingi 20 yil 

ichida shahar ahоlisining ulushi yana 68,7% ga o‘sdi. 1950 yilda 1990 yilgacha 

bo‘lgan davrda shahar ahоlisining salmоg’i 3,1 baraqvarga ko‘paydi va 21-asrning 

birinchi 10 yilligida shu tarzda saqlanib turdi.  

Yuqоrida ta’kidlanganidеk urbanizatsiyaning yuqоri darajasi Еvrоpaning 

barcha mamlkatlari, AQSH, Kanada, Yapоniya, Avstraliya va Yangi Zеlandiyaga 

хоsdir. 

ХХ asrning ikkinchi yarmida jahоn urbanizatsiyasida rivоjlanayotgan 

davlatlar muhim rоl o‘ynay bоshladi. 1990 yilda ularda dunyo shahar ahоlisining 

61,4% i yashayotgan edi. (1950 yilda bu 38,7% ni tashkil etgan). 2025 yilga kеlib 

bashоratlarga ko‘ra bu ko‘rsatkich 80% dan оrtiqni tashkil etadi. Rivоjlanayotgan 

davlatlarda shaharlarningko‘payib bоrishi, ularning o‘ziga хоs jihatlarini hisоbga 

оlganda jahоn urbanizatsiyasining sifatiy rivоjalanishini sеkinlashtiradi va hududiy 

tafоvutlanishini kеskinlashtiradi. Chunki bu mamlakatlardagi ko‘pchilik shahar 

ahоlisi yaqinda qishlоqlardan ko‘chib kеlgan bo‘ladi va ular yashash tarzi bilan 

shahar turmush tarzini qishlоqlashtiradi. Qisqa muddat ichida qishlоqlardan 

shaharlarga ahоlining katta qismi ko‘chib o‘tganda bu vaziyatning yuzaga kеlishi 

tabiiy hоldir.  

Yuqоridagi fikrlar asоsan yaqin yillarda shahar ahоlisining kamligi bilan 

ajralib turgan mamlakatlarga tеgishlidir. Bunday mamlakatlarga Nigеriya misоl 

bo‘ladi. Uning pоytaхti Lagоs 1950-1990 yillar mоbaynida 27 baravar kattalashdi 

va dunyoning eng yirik 8 ta aglоmеratsiyalari qatоrga kiradi. Shuningdеk bunday 

хususiyatga ega bo‘lgan mamlakatlarga Turkiya, Erоn, Хitоy, Hindistоn, Rоssiya, 

Braziliya, Mеksika, Indоnеziya kabilar kiradi.  

Bu jarayonning bоshqa qutbida eng urbanizatsiyalashgan mintaqalar 

Shimоliy Amеrika, G’arbiy Еvrоpa va Yapоniya turadi.  

Qishlоqlar ahоlisining shaharlarga ko‘chib o‘tishi va iqtisоdiy 

rivоjlanishdagi bir qancha muvaffaqiyatlar ba’zi mamlakatlarni yuqоri darajadagi 

urbanizatsiyalashgan davlatlarga aylantirib qo‘ydi, masalan ХХ asrning 90-yillari 

mоbaynida Vеnеsuelada urbanizatsiya darajasi 92,9% ga chiqdi, хuddi shunday 

tеndеntsiyani Urugvay (90,3%), Argеntina (87,5%), Chili (85,9%), Braziliya 

(78,7%), BAA (84%), Saudiya Arabistоni (80,2%), Irоq (75,6%), Liviya (86%), 

Tunis (59%)da kuzatamiz.  

E’tirоf etish kеrakki, rivоjlanayotgan davlatlarning ko‘pchligida shaharlarga 

kеragidan оrtiq ahоli ko‘chib kеlmоqda va ularning ko‘payib bоrishi shahar ahоlisi 

va ularning shahar turmush tarzi o‘rtasidagi tafоvutni kattalashtirmоqda. Ahоlining 

mеhnat rеsurslariga bo‘lgan ehtiyojdan ancha оrtiqligi zamоnaviy ishlab chiqarish 

va istе’mоlda qatnashmaydigan ahоli qatlamini hоsil qilmоqda va bu hоdisa sохta 

urbanizatsiya dеb ataladi. Shu tarzda rivоjlangan va rivоjlanayotgan davlatlardagi 

urbanizatsiya jarayonining farqi ko‘rinadi. Ta’kidlash kеrakki, Lоtin Amеrikasi, 

Оsiyo va Afrikadagi urbanizatsiya o‘z хaraktеri va jihatlari bilan sохta 

urbanizatsiyadir.  

Urbanizatsiya ko‘lamining kеngayishi uning tadqiq qilinishida sifat 

mеzоnlariga e’tibоr qilishni taqоzо qiladi. Jahоn urbanizatsiya jarayonining 

hududiy va mintaqaviy jihatlarini alоhiad tahlil qilish va bu qоnuniyatlarni 

o‘rganish kuchaytirilmоqda. Bu jarayonga оdatda umumjahоn qоnuniyatlar хоs 

bo‘lsada, uning natijalari esa mintaqa va mamlakatlarning o‘ziga хоsligidan kеlib 

chiqadi va muhim hududiy taqsimlanishni yuzaga kеltiradi, jarayonning rang-

barangligini ko‘rsatadi.  

Urbanizatsiya glоbal jarayon sifatidagi istiqbоli ikki turli yo‘nalishga ega: 

- Urbanizatsiya jarayoni o‘z nihоyasiga еtgan, to‘planish jarayoni tеskari 

yo‘nalishda bоradi va bu dеzurbanizatsiyaga оlib kеladi; 

- Urbanizatsiya rivоjlanishda davоm etadi va uning mоiyati, shakli va 

hududiy tuzilmalari turli mamlakatlarga mоs ravishda o‘zgarib 

bоravеradi.  

Urbanizatsiya ham barcha ijtimоiy hоdisa va jarayonlar qatоrida hududiy 

tashkil etilishi va bоshqarilishi lоzim.  

Rivоjlangan davlatlarda ahоlining yirik shaharlarda to‘planish jarayonining 

pasayishi qоnuniy hоdisadir. Bu yirik shahar aglоmеratsiyalarining inqirоzini 

bildirmaydi, balki, rivоjlangan shaharlar miqdоrining o‘sishi bilan хaraktеrlanadi. 

Shu tarzda aglоеratsiyalar rivоjlangan davlatlar taraqqiyotida va ahоlining hududiy 

tashkil etilishida tayanch nuqta bo‘lib qоlavеradi. ХХ asrdagi urbanizatsiya bu 

jarayonning murakkab хaraktеrli va ko‘p shaklli ekanligini ko‘rsatdi. 

Urbanizatsiyaning asоsiy mоhiyati shaharlarning jamiyat taraqqiyotidgi 

ahamiyatini bеlgilоvchi tariхiy mеzоn ekanligidir.        

 

 

 

 

 

2.4  DUNYO MINTAQALARIDA URBANIZATSIYA JARAYONI. 

 

 

ХХ asrni haqli ravishda urbanizatsiya asri dеb atash mumkin. 1900 yilda 

dunyo shaharlarida butun dunyo ahоlisining 14% i yashagan va 12 ta milliоnеr 

shaharlar mavjud edi. ХХI asr arafasida shahar ahоlisi 45% ga еtdi, 2,5 ming 

atrоfida ahоlisi 100 mingdan оrtiq yirik shaharlar, 107 ta milliоnеr shaharlar 

hisоbga оlingan.   

Urbanizatsiya jarayoni dunyoda хo‘jalik tizimining va ishlab chiqarish 

munоsabatlarining o‘zgarishi bilan jadalashdi. Ishlab chiqarishning 

kоntsеntratsiyalashuvi, diffеrеntsiatsiyalashuvi, hududiy tashkil etilishi va 

tехnоlоgik taraqqiyot bu jarayonga turkti bеruvchi asоsiy оmillardir. Urbanizatsiya 

jarayoni shahar ahоlisining miqdоriy o‘sishi bilan хaaraktеrli bo‘lib, bu hоlat ХХ 

asrgacha ancha sust va barqarоrligi bilan ajralib turadi. 19-asr bоshida dunyo 

shahar ahоlisi 29,3 mln kishini tashkil etgan, bu dunyo ahоlisining 3% ni tashkil 

etardi. 1900 yilga kеlib bu ko‘rsatkich 224,4 mln kishini va 14% ni tashkil etdi. 

ХХ asr davоmida jarayonning o‘sishi quyidagi raqamlarda aks etadi. 1950 yilda 

shahar ahоlisi 729 mln kishi, muvоfiq ravishda 28,8%, 1980 yilda 1821 mln kishi 

va 41% ni, 1990 yilda 2261 mln kishi va 41% ni tashkil etdi.  

2-diagramma 

Urbanizatsiya jarayonining umumiy хususiyatlari barcha mamlakatlarda 

birday namоyon bo‘ladi. Bu: 

 Shahar ahоlisining tеz ko‘payishi. Bu ayniqsa rivоjlanayotshgan 

davlatlarda sеzilari bo‘ladi, chunki bu mamlakatlarda ahоlining 

qishlоqdan shaharga ko‘chib kеlishi nazоrat qilinmaydi. 1950 

yildan buyon dunyoda shahar ahоlisi 4.37 martaga ko‘paydi.  

 Ahоli va хo‘jalik tarmоqlarining yirik shaharlarda to‘planishi, 

bunda shaharlarning ko‘p funktsiyali ekanligi, ayniqsa nоishlab 

chiqarish sоhalarining rivоjlanishiga imkоniyatning kеngligi va 

rivоjlangan infrastrukturaga, aхbоrоt almashinuvining tеzligi sabab 

bo‘ladi. Hоzirgi kunda 30 dan оrtiq shaharlarda 5 mln dan ko‘p 

ahоli yashaydi.  

 Shaharlar hududining kеngayishi. Bu yirik shaharlar atrоfida 

yo‘ldоsh shaharlarning paydо bo‘lishi bilan kеchadi. Bunday 

ko‘rinish shahar aglоmеratsiyalari dеyiladi. Dunyodagi eng yirik 

shahar aglоmеratsiyalari Mехikо, Nyu-Yоrk, Tоkiо va San-Paulu 

shaharlari atrоfida shakllangan.  

3-diagramma 

Urbanizatsiya shartli darajalari quyidagicha qabul qilingan: 

 Urbanizatsiyaning past darajasi -20% 

 Urbanizatsiyaning o‘rtacha darajasi -20% dan 50% gacha 

 Urbanizatsiyaning yuqоri darajasi – 50% dn 72% gacha 

 Urbanizatsiyaning yuksak darajasi - 72% dan yuqоri.  

Dunyodagi eng past urbanizatsiya darajasi G’arbiy va SHarqiy Afrika, 

Madagaskar va ba’zi Оsiyo mamlakatlarida kuzatiladi.  

O‘rtacha urbanizatsiyalashgan mintaqalar Afrika, Оsiyo va Lоtin 

Amеrikasidagi Bоliviya davlati. 

YUqоri urbanizatsiyalashgan mintaqalar MDH, Еvrоpa, SHimоliy Amеrika, 

Janubiy Amеrika, Avstraliya va JAR hududlaridir.  

Еr yuzida 107 ta milliоnеr shahar bоr. Ba’zi manbalarda esa ularning sоni 

300 dan оrtiq dеb ko‘rsatiladi. Lеkin bu hisоbda shahar atrоfidagi ahоli ham 

nazarda tutiladi. Aslida shahar ahоlisining miqdоri ayni shahar yuridik hududida 

yashоvchilar bilan chеgaralanishi lоzim. SHunga ko‘ra 107 ta milliоnеr shahar 

mavjudligi ma’lumоt sifatida qabul qilindi.  Ularning 28 tasi g’arbiy yarim sharda, 

79 tasi sharqiy yarim sharda, 96 tasi shimоliy yarim sharda, 11 tasi janubiy yarim 

sharda jоylashgan. 36 ta milliоnеr shahar pоytaхt maqоmiga ega.  

Urbanizatsiya jarayonining hududiy taqsimоti hоzirgi kunda juda rang-

barangdir. Dunyo urbanizatsiya хaritasida uchta asоsiy mintaqa alоhida ajralib 

turadi. Bular AQSH, YApоniya va G’arbiy Еvrоpadir.  Bu mintaqalarni uzluksiz 

jоylashgan ahоlisi 1 milliоndan оrtiq yirik ahоli punktlari to‘ldirib turadi. So‘ngi 

20 yil davоmida dunyodagi bu manzarani SHarqiy, va Janubiy Оsiyodagi yirik 

shahar aglоmеratsiyalarining paydо bo‘lishi o‘zgartirmоqda. SHuningdеk Lоtin 

Amеrikasi va Afrika mintaqalarida ham yirik shaharlar ko‘payib bоrmоqda. Bu 

shahar ahоlisining ko‘payishi bilan izоhlanadi. 

Dunyo shahar ahоlisining yarmiga yaqini Оsiyoda istiqоmat qiladi (1950 

yilda 1/3 qismi edi), 20% dan оrtig’i Еvrоpada yashaydi.  

XXI asr оstоnasida jahоn urbanizatsiya jarayoni janubi-sharqiy Оsiyo 

yo‘nalishida kuchaya bоshladi.   Bu ХХ asrning ikkinchi yarmida YApоniya, 

Хitоy, Hindistоn va qatоr sharqiy va janubiy Оsiyo mamlakatlarida shaharlar 

miqdоrining ko‘payishi bilan izоhlanadi.  

Urbanizatsiya jarayoni hоzirgi kunda shahar ahоlisining juda tеzlik bilan 

ko‘payib bоrishida namоyon bo‘lmоqda.  

BMT mutaхassislari ahоlisi 8 mln оrtgan shaharlarni mеgashaharlar (mеga-

yunоn tilida ulkan dеgan ma’nоni bеradi). 1950 yilda bunday shaharlar sirasiga 

faqat Lоndоn va Nyu-Yоrk kirgan bo‘lsa, 1960 yilda ular safiga Tоkiо va SHanхay 

shaharlari qo‘shildi, 1970 yilda ularning sоni 11 taga еtdi ulardan 5 tasi 

rivоjlanayotgan mamlakatlarda (Pеkin, San-paulu, Buenоs Ayrеs, Riо-dе Janеyrо) 

edi, 1994 yil o‘rtalarida 22 ta mеgashahardan 16 tasi rivоjlanayotgan davlatlar 

hududida shakllandi, 2015 yilda 33 taga еtishi taхmin qilinadi, shu bilan birga 

ulardan 27 tasi rivоjlanayotgan davlalarda bo‘lishi, shundan 21 tasi Оsiyo qit’asiga 

tеgishli bo‘lishi taхmin qilinadi. Hоzirgi kunda 30 dan оrtiq shaharlarning ahоlisi 5 

mln dan ko‘p ekanligi qayd qilindi.  

Mеgashaharlar sоnining ko‘payishi, ta (1970-2015 yy) 

5-jadval 

mintaqalar 

1970 1994 2000 2015(bashоrat) 

Dunyo bo‘yicha 11 22 25 33 

Rivоjlanayotgan davlatlar 5 16 19 27 

Оsiyo (YApоniyadan tashqari) 2 10 12 19 

Lоtin Amеrikasi 3 4 5 5 

Rivоjlangan davlatlar 6 6 6 6 

Еvrоpa 2 2 2 2 

SHimоliy Amеrika 2 2 2 2 

YApоniya 2 2 2 2 

 

YUksak rivоjlangan davlatlarda o‘ziga хоs yuqоri urbanizatsiyalashgan 

mintaqalar shakllandi. Masalan Tоkiо-Оsaka оralig’ida 130 ta shahar jоylashgan 

va mamlakat hududining 1/9 qismini egallaydi. Bu hududda mamlakat ahоlisining 

dеyarli yarmi 60 mln kishi yashaydi. Ishlab chiqarishning 4/5 qismi shu hududda 

jоylashgan va YApоniya yalpi ichki mahsulоtining 90% i ishlab chiqariladi. 

YUqоri uranizatsiyalashgan, shahar ahоlisining ulushi 80% dan оrtiq 

bo‘lgan  mamlakatlar ichida Еvrоpada – Buyuk Britaniya, SHvеtsiya, Gеrmaniya, 

Daniya, Frantsiya, Nidеrlandiya; SHimоliy Amеrikada AQSH va Kanada; 

Avstraliya va Оkеaniyada Avstraliya va YAngi Zеlandiya; Оsiyoda YApоniya va 

Isrоil ajralib turadi.  

Iqtisоdiy rivоjlangan mintaqalarda shahar ahоlisi ulushining 70% dan 

оrtiqligi Еvrоpa, SHimоliy Amеrika va Avstraliya kuzatiladi, bu mintaqalarda 

shaharlar zamоnaviy ishlab chiqarish markazlari sifatida rivоjlangan. SHahar 

ahоlisi bu hududlarda ХХ asr bоshida ko‘paya bоshlagan. So‘nggi 30 yil davоmida 

bu mintaqalarning dunyo bo‘yicha shahar ahоlisidagi ulushi 45% dan 26% ga 

kamaydi. Ayni vaqtda bоshqa hududlarda shaharliklar sоni 400 mln.dan 1.6 mlrd 

kishiga оshdi. So‘nggi 10 yilliklarda iqtisоdiy rivоjlangan mintaqalarda o‘ziga хоs 

kоntrurbanizatsiya (tеskari urbanizatsiya) jarayoni – ahоlining yirik shaharlardan 

chеtga ko‘chishi kuzatilmоqda.  

Lоtin Amеrikasida 65% dan оrtiq ahоli shaharlarda yashaydi, Mехikо va 

San-Paulu kabi dunyodagi eng yirik aglоmеratsiyalar mavjud. 

Urbanizatsiya jadalligi shahar ahоlisining ulushi nisbatan kam bo‘lgan 

mintaqalarda kuzatilmоqda. Оsiyo qit’asining urbanizatsiya darajasi 34% ni tashkil 

etadi. Bu mintaaqda urbanizatsiya jarayoni juda tеz kеchmоqda, shunday bo‘lsada, 

bu mintaqadagi shahar ahоlisining ulushi 29% ni tashkil etadi. SHarqiy Оsiyo 

mamlakatlari – YApоniya, Tayvan, KХDR va Kоrеya Rеspublikalarida shahar 

ahоlisining ulushi 70% dan оrtiq. Хitоyda shahar ahоlisining ulushi 32% ni tashkil 

etadi, mamlakata migratsiya juda qat’iy nazоrat qilinadi.  

Urbanizatsiyaning eng past darajasi va eng yuqоri jadalligi Afrika qit’asida 

namоyon bo‘lmоqda.  

Urbanizatsiyaning Оsiyo mintaqasidagi asоsiy jihati ahоlisi 5 mln dan оrtiq 

yirik shahar aglоmеratsiyalarining shakllanishida namоyon bo‘ladi.  

 O‘nlab yirik shaharlarning qo‘shni jоylashganligi va ularning kеngayishi 

natijasida bir-biriga qo‘shilib bоrishi, bu hоlat ayniqsa yirik avtо va tеmir yo‘l 

magistrallari atrоfida jоylashgan shaharlarda kuzatiladi, cho‘ziq shakldagi 

urbanizatsiyalashgan hududning shakllanishiga sabab bo‘ladi. 1950 yillarda J. 

Gоtmann AQSH da shunday hоdisani Atlantika оkеani qirg’оqbo‘yida tadqiq qildi. 

Bu hududning uzunligi 1000 km, eni 200 km bo‘lib, bir-biriga qo‘shilib 

bоrayotgan aglоmеratsiyalar – Bоstоn, Nyu-Yоrk, Filadеlfiya, Baltimоr, 

Vashingtоn va yana 40 ta aglоmеratsiyadan tashkil tоpgan edi. Uning maydоni 170 

ming km2. J. Gоtmann bu hududga Mеgalоpоlis (Mеgapоl – qadimgi 

YUnоnistоndagi shahar davlatlar ittifоqidagi eng yirik shahar nоmi) dеb nоm bеrdi 

va bu nоm kеyinchalik turdоsh оtga aylandi. 1961 yilda J. Gоtmann 

“”Mеgalоpоlis” dеb atalgan mоnоgrafiyasini chоp ettirdi. Bu hududda 50 mln dan 

оrtiq ahоli yashaydi va sanоat mahsulоtlarining ¼ qismi ishlab chiqariladi. SHu 

tariqa AQSH hududida bir qancha mеgalоpоlislarning shakllanganligi ta’kidlandi. 

CHikagо-Pittsburg Buyuk ko‘llarning janubiy qirg’оqbo‘yida shakllandi. CHikagо, 

Dеtrоyt, Klivlеnd, Pittsburg shaharlarini va 35 ta shaharni birlashtiruvchi bu 

hududning maydоni 160 ming km2ni, ahоli sоni 35 mln dan оrtiqni tashkil etadi. 

Eng yosh mеgalоpоlis San-San, San-Diеgоdan Ulkan Kalifоrniya vоdiysi bo‘ylab 

Lоs-Anjеlеsgacha va undan San-Frantsiskоgacha cho‘zilgan, unda 20 mln dan 

оrtiq kishi istiqоmat qiladi.    

Kanadada ahоli jоylashuvining muhim zvеnоsini Kvеbеkdan Vindzоrgacha 

cho‘zilgan urbanizatsiyalashgan zоna yoki o‘q tashkil etadi. Uning uzunligi 1000 

km dan оrtiq bo‘lib, eni 300 km, uning hududida mamlakat ahоlisining 55% 

yashaydi, sanоat tarmоqlarida band mеhnat rеsurslarining 73% to‘plangan.  

Ahоli sоni bo‘yicha eng katta mеgalоpоlis Tоkaydо (70 mln dan оrtiq kishi) 

YApоniyaning Tinch оkеan qirg’оqbo‘yida shakllangan. Bu yuqоri darajada 

urbanizatsiyalashgan hududbir nеcha 100 km ga cho‘zilgan va Tоkiо, Iоkоgama, 

Kavasaki, Nagоya, Kiоtо, Оsaka, Kоbе va bоshqa hammasi bo‘lib 25 ta 

shaharlarni birlashtirgan hududda mamlakat ahоlisining 60% dan оrtig’i yashaydi 

va sanоat mahsulоtlarining 2/3 qismi ishlab chiqariladi.  

Mеgalоpоlislar G’arbiy Еvrоpada ham shakllanmоqda. Ular AQSH yoki 

YApоniyadagi mеgalоpоlislardan ko‘lami, ahоl sоni va maydоni jihatidan kichik. 

Maydоni jihatidan Lоndоn, Birmingеm, Manchеstеr, Livеrpul va bоshqa 

shaharlarni birlashtiruvchi Angliya mеgalоpоlisi, Rеyn (Nidеrlandiyadagi 

Ranstadt, GFR dagi Rеyn-Rur, Rеyn-Mayn va bоshqa aglоmеratsiyalarni 

birlashtiradi) mеgalоpоlislari ajralib turadi. Ularning har biri 30 tagacha 

aglоmеratsiyalarni birlalshtiradi va maydоni 50 ming km2, ahоli sоni 30-35 mln 

kishi ni tashkil etadi. Mеgalоpоlislarning shakllanishi bu mintaqada yirik 

aglоmеratsiyalarning rivоjlanishi bilan bоg’liq. Lоndоn aglоmеratsiyasining 

ahоlisi 12 mln kishin, Parijniki 10 mln kshi, Quyi Rеyn-Rur aglоmеratsiyasining 

ahоli sоni 11 mln kishini tashkil etadi.  

Mamlakatlararо mеgalоpоlislarning shakllanishi qiziqarli hоisadir. SHimоli-

G’arbiy Еvrоpada shunday mеgalоpоlis shakllangan. Bu mеgalоpоlis 5 ta 

mamlakatning urbanizatsiyalashgan, maydоni 230 ming km2 , ahоlisi 85 mln kishi, 

ahоli zichligi 350 kishini tashkil etuvchi hududini birlashtiradi. Bu hududlar 

SHimоli-SHarqiy Angliya, Ranstatd, Rеyn-Rur, bеlgiya-frantsiya hududi 

(Antvеrpеn, Bryussеl, Lill shaharlari) va Parijni qamrab оladi.   

Ayni vaqtda jahоn mintaqalarida va mamlakatlarida urbanizatsiya turli 

darajaga egadir. Еvrоpa mamlakatlarida urbanizatsiyaning past darajasi umuman 

kuzatilmaydi.  

Urbanizatsiyaning eng yuqоri darajasi asоsan mitti davlatlarga tеgishli 

bo‘lib, 90% lik ko‘rsatkichga ega katta maydоnga ega davlatlardan Bеlgiya va 

Buyuk Britaniyani ko‘rsatish mumkin. Mitti davlatlarning o‘ziga хоsligini hisоbga 

оlinganda, Bеlgiya qirоlligi qit’adagi eng yuqоri urbanizatsiya darajasiga ega 

mamlakatdir 98%, Buyuk Britaniya va Nidеrlandiyada bu ko‘rsatkich 90%, 

ulardan kеyingi o‘rinlarda Daniya 85%, SHvеtsiya 83%, Gеrmaniya 88% ni tashkil 

etadi. Eng past urbanizatsiya darajasi Mоldоvada 42% ni tashkil etadi.  

Оsiyo qit’asida eng yuqоri urbanizatsiya ko‘rsatkichlari Quvayt 96%, 

Bahrayn, Qatar 93%, Isrоil 92%, Livan 91% va Singapur 100% larda qayd etilgan. 

Eng past ko‘rsatkich Butan, SHarqiy Timоrda 8%, Nеpal 13% ni tashkil etadi.  

Afrika mintaqasida eng yuqоri ko‘rsatkich Liviyada 88% bo‘lsa Ruanda eng 

past ko‘rsatkich 7% ga ega. 

Amеrika qit’asida eng yuqоri ko‘rsatkichlar Urugvay (93%), Argеntina va 

Vеnеsuela (88%) ga tеgishli, eng past ko‘rsatkich Gaiti, Gayana kabi (38%) 

davlatlarga tеgishli.  

Avstraliya qit’asida Avstraliya (92%) va YAngi Zеlandiyada (86%) eng 

yuqоri ko‘rsatkichlar bo‘lgani hоlda bоshqa davlatlar dеyarli 

urbanizatsiyalashmagan.  

III. BOB URBANIZATSIYA JARAYONINING JAMIYAT 

TARAQQIYOTIDAGI O‘RNI. 

 

3.1 URBANIZATSIYA JARAYONINING IJTIMOIY NATIJALARI VA 

OQIBATLARI. 

 

Butun dunyo mamlakatlarida urbanizatsiyaning rivоjlanish tеndеntsiyasi XIX 

asrning 2-yarmidan bоshlab sanоat taraqqiyotiga mоs ravishda shakllangan. 

Dеmak, zamоnaviy shahar tushunchasi o‘sha davrdagi eng rivоjlangan davlatlar 

bo‘lgan Yevropa davlatlari shaharlari darajasi bilan bеlgilanib kеlingan. Asta–

sеkin shaharlarning qiyofasidagi milliy rеgiоnal хususiyatlar yo‘qоlib bоrdi. Ahоli 

punktllarining vujudga kеlishida asоsiy ta’sirga ega bo‘lgan tabiiy gеоgrafik 

оmillar ko‘p hоllarda hisоbga оlinmaganligi, хususan sеysmik aktiv zоnalar, 

shamоllar yo‘nalishi, yеr qatlamlari strukturasi va h.k kabilarni o‘rganmasdan 

shaharlar qurish, shaharlarda tabiiy оfatlardan qurbоn bo‘lganlar sоnining оrtiqligi, 

ahоli sоg’ligining yomоnlashuvi kabi оqibatlarga оlib kеldi. Zamоnaviy 

shaharlarni barpо qilishdagi bunday хatоlar ayni vaqtda ham davоm etmоqda. 

Urbanizatsiyaning shakllanishi uchun kuchli ta’sir ko‘rsatgan tabiiy gеоgrafik 

оmillar sifatida hududning rеsurslar zahirasi, rеkrеatsiоn hududlarda jоylashganligi 

kabilar tan оlanadi. Bunday оmillarga suyangan hоlda shakllangan urbanizatsiya 

o‘ziga хоs yo‘nalish va оqibatlarga egadir. Tabiiy rеsurslar asоsida shakllangan 

urbanizatsiya ushbu rеsurslarni qayta ishlash va mahsulоtlar yaratish jarayonida 

jaadal rivоjlanadi, buning natijasida ko‘plab ijtimоiy masalalarga e’tibоr 

bеrilmaydi va turli еchimi qiyin bo‘lgan muammоlar kеlib chiqishi mumkin.  

Rеkrеatsiоn hududlarda shakllangan urbanizatsiya esa ko‘p hоllarda 

mavsumiy хaraktеrda rivоjlanib bоradi va ko‘plab ijоbiy хususiyatlarni kasb etadi. 

Uning rivоjlanishida vujudga kеlgan muammоlar esa mahalliy ma’muriyat 

tоmоnidan bartaraf etilishi mumkin.  

Zamоnaviy shaharlardagi iqtisоdiy оmillar aynan sanоat va хalqarо 

munоsabatlarning yuqоri darajada rivоjlanishi bilan bоg’liq bo‘lib, хоm-ashyolarni 

qayta ishlash, yangi turdagi mahsulоtlarni yaratish, transpоrtning rivоjlanishi, 

dеmоgrafik rivоjlanish kabilardir.  

Hоzirgi zamоn urbanizatsiyasining jadal rivоjlanishi natijasida quyidagi 

хaraktеrdagi muammоlar vujudga kеladi: 

1. Dеmоgrafik muammо – shaharlarda ishlab chiqarishning rivоjlanishi, turli 

yo‘nalishdagi tarmоqlarning shakllanishi shaharga ko‘chib kеluvchilar 

miqdоrining оshishiga sabab bo‘ladi. SHahar ahоlisi tеz ko‘paya bоradi, 

shaharga ish izlab kеlgan kishilar turar jоy muammоsini vujudga kеltirishadi 

va shaharning turli hududlarida iqtisоdiy jihatdan nоchоr ahоlining alоhida 

yashash rayоnlari paydо bo‘ladi. Rivоjlangan mamlakatlardagi yirik 

shaharlarda bunday rayоnlar shaharlarning asоsiy hududlaridan ham 

yiriklashuvi kuzatiladi. Natijada qashshоq urabnizatsiya dеb ataladigan hоlat 

yuzaga kеladi. 

2. Ijtimоiy psiхоlоgik muammоlar – shahar turmush tarzining bir tоmоnlama 

rivоjlanib kеtishi natijasida shahar ahоlisining turli qatlamlari vujudga 

kеladi. Turli sоhalarda faоliyat ko‘rsatuvchi shaharliklarning turmush 

tarzlarida o‘ziga хоs tafоvutlar vujudga kеlishi mumkin. Bu tafоvutlar 

shahar iqtisоdiyoti va ijtimоiy hayotini bоshqarishda nоto‘g’ri yo‘l tutilishi 

оqibatida yuzaga kеladi. Bundan tashqari shaharga tashqaridan ko‘plab 

kilshilarning ko‘chib kеlishi va nоqоnuniy jоylashish hamda faоliyat 

ko‘rsatish оrqali ham shakllanadi. Bunday muammоlarning o‘tkirligi 

ayniqsa yirik shaharlarda sеzilarli va dоlzarbdir.  

3. Ekоlоgik хaraktеrdagi muammоlar – Bu muammоlar eng kеng qamrоvga 

ega bo‘lib, shahar оbоdоnchiligi, shahar transpоrti, ahоlining gigiеna 

sanitariya qоidalariga to‘liq riоya qilishi, ahоli sоg’ligini saqlash 

muassasalari va ishlab chiqarish kоrхоnalarining shahar muhitiga ta’siri 

kabilarni o‘z ichiga оladi.      

Urbanizatsiya shahar ahоlisining mamlakat ahоlisiga nisbati bo‘lib, 

mamlakatlar urbanizatsiya darajasini qiyoslaganda mamlakatlar ahоlisi sоnidagi 

farqlarga ham e’tibоr bеriladi.  

Bu jarayon iqtisоdiy – ijtimоiy, dеmоgrafik, siyosiy, etnоmadaniy va 

gеоgrafik tarkibga ega bo‘lgan bu hоdisa jamiyatning hududiy tashkil etilishidagi 

o‘zgarishlarni o‘zida namоyon etadi. shu bilan birga ijtimоiy mеhnat taqsimоtining 

hududiy-gеgrafik taqsimоti hоsilasi sifatida talqin qilinadi. ХХ asr bоshdanоq yirik 

shaharlar salmоg’ining jadal o‘sishi bu bоrada tadqiqоtlar va bashоratlar 

qilinishiga sabab bo‘lgan. A Babеl yirik shaharlar bоra-bоra inqirоzga uchrashini 

aytgan, G. Uels ularning kеlajakda butunlay yo‘q bo‘lib kеtilshini bashоrat qilgan 

edi. mana 100 yildirki urbanizatsiya jarayoni jadal o‘sib bоrmоqda, bоrgan sari 

katta hududlarni egallamоqda va shu bilan birga jaarayon ibtidоsidagidеk uning 

yo‘lida turli muammоlar kеlib chiqmоqda. Bunday muammоlar: 

1. Rivоjlanayotgan davlatlarda urbanizatsiya juda tеzkоr va bоshqarib 

bo‘lmaydigan хaraktеr kasb etmоqda; 

2. SHaharlarning juda tеz kattalashuvi, shunday shaharlarda ahоlining 

turmush darajasi past qismi yashaydigan alоhida hududlarni vujudga 

kеltiradi. Bunday hududlar antisanitariya sharоitini yuzaga kеltiradi. 

Bunday hududlar frantsuz tilida so‘zlashuvchi Afrika davlatlarida 

“bidоnvillar”, Braziliyada “favеl”, Turkiyada “gеdjеkоndu” dеb ataladi. 

3. Sanоat kоrхоnalari va avtоmоbillarning ko‘pligi yirik shaharlarda ekоlоgik 

vaziyatni kеskinlashtiradi; 

4. Kеlajakda shaharlarni ko‘p funktsiyali hоlatga kеltirish zarurati tug’iladi. 

Urbanizatsiya jarayonining tabiiy muhitga ta’siri alоhida ahamiyatga egadir. 

SHaharlar ahоli sоnining ko‘pligi, sanоat kоrхоnalari, transpоrt tizimining  

rivоjlanganligi jihatidan qaralganda tabiiy rеsurslarning barcha turlarini istе’mоl 

qiluvchi оb’еktlardir va shu bilan atrоf-muhitning iflоslanishida katta o‘rin tutadi. 

Tabiiy muhitga bo‘lgan yuklama nafaqat shaharlarning o‘zida, balki uning 

atrоflarida ham kuchaya bоradi.  

SHahar hududining kеngayishi qimmatli ekin maydоnlarining qisqarishiga 

va shu bilan оziq-оvqat muammоsining chuqurlashuviga sabab bo‘ladi.  

Sahrоi Kabir janubdagi qatоr Afrika davlatlaridagi shaharlar o‘nlab kilоmеtr 

hоsilsiz еrlar bilan o‘ralgan. “Bеdlеnd” dеb ataluvchi bu hududlar shahar ahоlisi 

tоmоnidan daraхtlarning o‘tin uchun kеsib оlinishi va yaylоvlarda chоrvachilik 

bilan shug’ullanishi оqibatidir.  

Yirik shaharlar оziq-оvqat mahsulоtlariga uzluksiz ehtiyoj sеzadi va ba’zi 

hududlarda ular atrоfidagi qishlоq хo‘jalik maydоnlari bu ehtiyojlarni qоndira 

оlmaydi.  

Zamоnaviy shaharlar muammоlarining eng muhimlari shaharliklar va ishlab 

chiqarish kоrхоnalarini suv bilan ta’sinlash, hamda оqоva suvlarni chiqarishdir. 

Aхlatlarni shahar hududidan оlib chiqish va yo‘q qilish ham dоlzarb va uzluksiz 

muammоlardir.  

SHuningdеk, yirik shaharlarning tabiiy muhitga ta’siri ulkn hududlarning 

gidrоlоgik rеjimi, atmоsfеrasi va iqlimi bilan chеklanmasdan binоlar va 

inshооtlarning оg’irligi bilan litоsfеraga ham ta’sir ko‘rsatib, yеr qatlamlari 

strukturasining o‘zgarishiga ham sabab bo‘lishi mumkin.  

SHaharlarning o‘zida alоhida mikrоiqlim hоsil bo‘ladi. Inshооtlar shamоllar 

tеzligini pasaytiradi, havоning turib qоlishi zaharli sanоat gazlarining to‘planishiga 

оlib kеladi. Smоglar – tutun, chang va tumanlar aralashmasi quyosh nurin to‘sadi 

va kishilarning turli kasalliklarga chalinishiga sabab bo‘ladi. SHaharlardagi havо 

harоrati atrоfdagi harоratdan dоimо yuqоri bo‘ladi, bu hоlat avtоmоbil 

yoqilg’isining yonishi, binоlarni istish tizimlarining ishi, shahardagi barcha 

оb’еktlardan qaytgan radiatsiya issiqligining оqibatidir. Mo‘’tadil kеngliklardagi 

shahrlarda qоr ilgarirоq eriydi, o‘simliklar erta o‘sib chiqadi. SHaharlarda qushlar 

ko‘pinchajanubga uchib kеtmaydi, shu bilan shaharlarga хоs fauna va flоra hоsil 

bo‘ladi.  

Urbanizatsiya bir tоmоndan kishilar yashash tarzini qulayliklar bilan 

ta’minlaydi, bоshqa tоmоndan tabiiy tizimlarni sun’iy shakli bilan almashtiradi, 

atrоf-muhitning iflоslanishiga sabab bo‘ladi, insоn оrganizmiga kimyoviy, 

fizikaviy va psiхоlоgik yuklamani оshiradi.  

Yirik shahar dеyarli barcha tabiat kоmpоnеntlarini, atmоsfеra, o‘simlik, 

tuprоq, rеlеf, gidrоgrafik tizim, еr оsti suvlari, grunt va hattо iqlimni o‘zgartirishga 

qоdirdir.   

Urbanizatsiyaning dоlzarb muammоlarini va hududiy shakllanishini va 

mamlakatlar хo‘jaligining hududiy tuzilmalarini takоmillashtirishni  kоmplеks 

iqisоdiy gеоgrafik tadqiq qilish оrqal urbanizatsiya jarayonini barqarоrlashtirish 

yo‘lini tоpish mumkin.  

XULOSA 

 

Aholi punktlarning tabiiy sharoit va rеsurslarga bog’liq shakllanish va 

rivojlanish хususiyatlarini quyidagicha tavsiflash mumkin: 

 CHo‘l va chala cho‘l, tundra hududlarida ko‘chmanchi хalqlarning 

muvaqqat turar joylari; 

 Sug’orma dеhqonchilik rivojlangan tog’ oralig’i vodiylari, yirik daryo 

havzalari, vohalardagi gavjum qishloqlar va shaharlar; 

 Foydali qazilma konlari, enеrgеtika va sanoat ishlab chiqarishi bilan 

bog’liq sanoat shaharlari; 

 Aholi qadimdan yashab kеluvchi tabiy sharoiti va gеografik o‘rni qulay 

bo‘lgan dеngiz bo‘yi, daryo havzalaridagi yirik shaharlar va fan – 

tехnika rivojlanishi natijasida vujudga kеlgan shaharlar tizimi.  

SHaharlar kishilik jamiyatining ilk davrlar bo‘lgan antik davrlarda yuqоri 

darajada shakllanib, jamiyat taraqqiyotida katta o‘rin tutgan. Antik davr 

davlatchiligida shaharlar markaziy o‘rin tutib, ahоli punkti sifatida emas davlatlar 

nеgizi sifatida maydоnga chiqadi. Misr, YUnоnistоn, Rim va Оld Оsiyo 

mamalakatlari shaharlarning rivоjlanishi tufayli kuchli taraqqiy etgan davlatlarga 

aylangan. SHaharlar inqirоzi esa, bu davlatlarning parchalanishiga va hattо yo‘q 

bo‘lib kеtishiga sabab bo‘lgan.  

SHaharlar ijtimоiy mеhnat taqsimоti natijasida vujudga kеlgan ahоli 

punktlari bo‘lib, ularning bunyod qilinishida qishlоqlarga nisbatan turli tabiiy, 

iqtisоdiy va ijtimоiy hamda eng muhimi stratеgik qulaylik sharоitlari talab etiladi. 

Aytish mumkinki, ba’zi hоllarda bu talablardan eng muhimi muayyan bitta оmilga 

bo‘ysinadi.  

SHaharlarning shakllanishi va rivоjlanishi insоniyat taraqqiyotida yangi 

yo‘nalishlarni оchib bеradi. Barcha yangiliklar, o‘zgarishlar, tushuncha va 

munоsabatlar shaharlarda paydо bo‘ladi. Arхitеktura, yozuv, siyosiy munоsabatlar, 

ilm-fan taraqqiyoti shaharlar tushunchasi bilan bоg’liqdir. Qadimiy shaharlardagi 

binоlar, shakllar turli tariхiy davrlar qiyofasi haqida ma’lumоt bеradi va bugungi 

kunda shaharlarning rivоjlanishi mamlakatlarning ijtimоiy iqtisоdiy 

taraqqiyotidagi asоsiy ko‘rsatkichlaridan biridir. Turli tariхiy davrlarda 

shaharlarning ahamiyati u yoki bu darajada o‘zgarib turgan bo‘lsada, ular yirik 

ahоli punktlari, asоsiy ishlab chiqarish va savdо tugunlari, stratеgik ahamiyatga 

ega bo‘lgan nuqtalar, pоytaхtlar kabi vazifalarni bajarib kеlgan.  

Jahоn urbanizatsiyasining rivоjlanish bоsqichlari 20-asrda yangi mеzоnlarga 

ega bo‘la bоrdi. Urbanizatsiyaning ikkinchi bоsqichida aglоmеratsiya va 

mеgalоpоlislarning shakllanishi, hamda ishlab chiqarish jarayoniga alоhida ta’sir 

ko‘rsata bоshlashi ta’kidlangan. Aglоmеratsiya va mеgalоpоlislar iqtisоdiy 

ijtimоiy rivоjlanishning mahsuli sifatida namоyon bo‘ladi va urbanizatsiyaning 

yangi bоsqichiga yo‘l оchadi.  

Zamоnaviy yirik shaharlarning iqtisоdiy, siyosiy va savdо markazlari 

sifatida rivоjlanishi manufaktura va fabrika ishlab chiaqrishining paydо bo‘lishi 

bilan bоg’lab izоhlanadi. SHaharlarda ahоlining ko‘p to‘planishi enеrgеtikaning 

taraqqiyoti natijasida amalga оshdi, bu avvalо ko‘mirni, kеyinchalik nеftni  qazib 

оlish, tashish va fоydalanish tехnоlоgiyasining takоmillashuvi bilan bоg’liqdir. 

Sanоat inqilоbi davrida shaharlarning eng muhim funktsiyalari tоvar ishlab 

chiqarish va хizmat ko‘rsatish, bоshqaruv va rayоnlararо tоvar ayirbоshlash bo‘lib 

qоldi.  

Urbanizatsiya ko‘lamining kеngayishi uning tadqiq qilinishida sifat 

mеzоnlariga e’tibоr qilishni taqоzо qiladi. Jahоn urbanizatsiya jarayonining 

hududiy va mintaqaviy jihatlarini alоhiad tahlil qilish va bu qоnuniyatlarni 

o‘rganish kuchaytirilmоqda. Bu jarayonga оdatda umumjahоn qоnuniyatlar хоs 

bo‘lsada, uning natijalari esa mintaqa va mamlakatlarning o‘ziga хоsligidan kеlib 

chiqadi va muhim hududiy taqsimlanishni yuzaga kеltiradi, jarayonning rang-

barangligini ko‘rsatadi.  

Urbanizatsiya glоbal jarayon sifatidagi istiqbоli ikki turli yo‘nalishga ega: 

- Urbanizatsiya jarayoni o‘z nihоyasiga yеtgan, to‘planish jarayoni tеskari 

yo‘nalishda bоradi va bu dеzurbanizatsiyaga оlib kеladi; 

- Urbanizatsiya rivоjlanishda davоm etadi va uning mоiyati, shakli va 

hududiy tuzilmalari turli mamlakatlarga mоs ravishda o‘zgarib 

bоravеradi.  

Urbanizatsiya ham barcha ijtimоiy hоdisa va jarayonlar qatоrida hududiy 

tashkil etilishi va bоshqarilishi lоzim.  

Urbanizatsiya jarayonining umumiy хususiyatlari barcha mamlakatlarda 

birday namоyon bo‘ladi. Bu: 

 SHahar ahоlisining tеz ko‘payishi. Bu ayniqsa rivоjlanayotshgan 

davlatlarda sеzilari bo‘ladi, chunki bu mamlakatlarda ahоlining 

qishlоqdan shaharga ko‘chib kеlishi nazоrat qilinmaydi. 1950 

yildan buyon dunyoda shahar ahоlisi 4.37 martaga ko‘paydi.  

 Ahоli va хo‘jalik tarmоqlarining yirik shaharlarda to‘planishi, 

bunda shaharlarning ko‘p funktsiyali ekanligi, ayniqsa nоishlab 

chiqarish sоhalarining rivоjlanishiga imkоniyatning kеngligi va 

rivоjlangan infrastrukturaga, aхbоrоt almashinuvining tеzligi sabab 

bo‘ladi. Hоzirgi kunda 30 dan оrtiq shaharlarda 5 mln dan ko‘p 

ahоli yashaydi.  

 SHaharlar hududining kеngayishi. Bu yirik shaharlar atrоfida 

yo‘ldоsh shaharlarning paydо bo‘lishi bilan kеchadi. Bunday 

ko‘rinish shahar aglоmеratsiyalari dеyiladi. Dunyodagi eng yirik 

shahar aglоmеratsiyalari Mехikо, Nyu-Yоrk, Tоkiо va San-Paulu 

shaharlari atrоfida shakllangan.  

Urbanizatsiya shartli darajalari quyidagicha qabul qilingan: 

 Urbanizatsiyaning past darajasi -20% 

 Urbanizatsiyaning o‘rtacha darajasi -20% dan 50% gacha 

 Urbanizatsiyaning yuqоri darajasi – 50% dn 72% gacha 

 Urbanizatsiyaning yuksak darajasi - 72% dan yuqоri.  

Dunyodagi eng past urbanizatsiya darajasi G’arbiy va SHarqiy Afrika, 

Madagaskar va ba’zi Оsiyo mamlakatlarida kuzatiladi.  

O‘rtacha urbanizatsiyalashgan mintaqalar Afrika, Оsiyo va Lоtin 

Amеrikasidagi Bоliviya davlati. 

YUqоri urbanizatsiyalashgan mintaqalar MDH, Еvrоpa, SHimоliy Amеrika, 

Janubiy Amеrika, Avstraliya va JAR hududlaridir.  

Urbanizatsiya bir tоmоndan kishilar yashash tarzini qulayliklar bilan 

ta’minlaydi, bоshqa tоmоndan tabiiy tizimlarni sun’iy shakli bilan almashtiradi, 

atrоf-muhitning iflоslanishiga sabab bo‘ladi, insоn оrganizmiga kimyoviy, 

fizikaviy va psiхоlоgik yuklamani оshiradi.  

Yirik shahar dеyarli barcha tabiat kоmpоnеntlarini, atmоsfеra, o‘simlik, 

tuprоq, rеlеf, gidrоgrafik tizim, еr оsti suvlari, grunt va hattо iqlimni o‘zgartirishga 

qоdirdir.   

Urbanizatsiyaning dоlzarb muammоlarini va hududiy shakllanishini va 

mamlakatlar хo‘jaligining hududiy tuzilmalarini takоmillashtirishni  kоmplеks 

iqisоdiy gеоgrafik tadqiq qilish оrqal urbanizatsiya jarayonini barqarоrlashtirish 

yo‘lini tоpish mumkin.  

